
AVERTIMENT

La reflexion sobre P'escriptura de la lenga d’oc en grafia
classica fuguct longtemps menada (e es sovent encara menada)
dau solet ponch de vista de cen que si di «’occitan estandardy,
qu’en realitat es de lengadocian. Troup sovent, lu partidaris de
la Norma ensinda definida an temptat e t¢émpton encar de voler
imapuar a toi lu dialectes li solucions que fonciénon per aquela
forma d’occitan, sensa tenir compte dei particularitats dei
autres parlars.

N’i a que lo fan perqué non sabon: un jorn, quauqu’un
mi demandét perqué lu m(;ards s’encainavon a voler notar la
diftongason de O, e mi difa qu’aprés tot seria aisat d’escriure O
en ensenhant qu’en nigard si diftonga totjorn en [wa] 0 en [wO].
Quora li doneri d’exemples de mots dont 6 es ben [0] (escola,
0, roda, etc.), mi respondét que I’ignorava, en ajustant pi
que, se lu nicards considéron que la diftongason es un trach
distintiu dau nicard, an ben rason de la notar e que OA4
apareisse coma la solucion melhora (0 pas tant marrida).

N’i a d’autres que lo sieu discors es tot de marrida fe.
A una persona que m’explicava qu’éra aisat de non notar la
diftongason de O tot en explicant que dins d’unu cas si devia
diftongar, diguéri qu’un novelari non fara necessariament la
diferenga e prononcera sensa diftongason porta coma roda.
Aquela persona mi respondet qu’aprés tot seria una boana
caua, que permeteria d’unificar la lenga. Doncas en escafant
lo particularisme sensa dire qu’es la toca e en declarant voler
conservar la diversitat.



Parier per un autre que conselhava d’escriure los, las
dont lo nicard emplega lu, li. O per una autra persona
qu’escriu lo péd, dont lo nigard a totjorn dich lo pen. Darrier
exemple, pilhat dins una Gramatica, dont si causisse
d’escriure bon au singulier, ma dont es explicat qu’au plural
non li a d’autra possibilitat que d’escriure boai per respectar
la forma nigarda.

Per ieu, en provencau coma en nigard, la mieu idea
fuguet totjorn d’emplegar la grafia classica per escriure lo
nicard, non de modificar lo nicard per lo faire intrar dins lo
motle de I’occitan estandard. Jamai per ideologia ma en
emplegant li mieu conoissengas lingtiistiqui diversi, aqueli
disponibli dins lu libres e sus lo malhum e en analisant lo
vejaire dei autres.

Tot comencet quora ensenhavi a L’Universitat de Nica,
au mitan dei annadas 1990. Recamperi una cola de nigards per
confrontar lu noastres vejaires en partent dei causidas anteriori
(especialament da Centre Culturau Occitan Pafs Nigard). Li
¢ron la boana anima de Jaume CHIRIO, Bernard FRUCHIER,
Reinat MATALOT e Joan-Péire BAQUIE. Nen sortiguét una
lista de ponchs que nen semblavon importants, dins la seguida
contestats O discutits per d’autri personas, retravalhats per
servir de basa au mieu travalh d’ensenhaire, pi a la publicacion
de CONJUGAR EN NICARD, ¢ enfin a la redaccion de la
GRAMATICA NICARDA (devenguda aprés quauqui
modificacions la GRAMATICA DAU NICARD,).

Aquo per la partida teorica. La partida practica se ve
dins li mieu publicacions literari, que perméton d’illustrar toti li
causidas e de n’en verificar lo boan foncionament.



En lo 2004, TPIDECO publiquet li mieu CRONICAS
SOBRE ILLA LENGA. Aquelu textos ¢ron estats escrichs a
l'origina per una cronica dins lo Bulletin mesadier dau Sindicat
Occitan de ’Educacion. Fuguéron finda publicats en partida
dins d’uni revistas, coma LA BELUGA (revista dau Centre
Culturau Occitan — Pais Nicard), LO GAI SABER, OC.

Au fieu dei mieus travalhs successius (novela edicion de
la. GRAMATICA DAU NICARD, claboracion dau
DICCIONARTI, escriptura), d’autri questions si son pauadi. A
cada coup, aqueli questions an menat a-n-una reflexion e a
d’escambis embé d’autri personas: Josiana UBAUD, Reinat
MATALOT (collaborator dau DICCIONARI), Jacme
TAUPIAC, Patric SAUZET, Joan-Pe¢ire BAQUIE, per citar
solament lu correspondents mai mes a contribucion. Fra

important de confortar de vejaires diferents, perqué:

1) non siéu depositari de la veritat universala.

2) lo nigard s’inscriu dins 'enséms occitan.

3) dunu problemas tocon finda d’autres dialectes,
eventualament l'occitan en general.

Autra caua, qu’a la sieu importanga: sobre mai d’un
ponch, li a de personas que non ¢ron d’acordi mé ieu ma
finalament son vengudi a-n-un vejaire mai proche dau mieu,
per non dire au mieu en totalitat. Es per aquo que repilhi aqui
d’uni cronicas.

Aquesti REFLEXIONS, comas li mieu CRONICAS,
non an per toca de portar la Veritat unica e sobeirana sobre li
questions evocadi, ma solament de metre lo det sobre de cauas
possibli dins lo vestit grafic de la lenga noastra e, sobretot, de
denonciar d’autri cauas presentadi coma de veritats scientifiqui

qu’en realitat son basta la prova de I'ighoranga o de la marrida
fe d’aquelu que li méton en avant.
q q

De recomandacions, oc, se voletz. Per faire un pauc
pensar sus la realitat de la lenga e li sieu necessitats. Ma pas
jamai d’obligacion, de regla, de léi. A condicion de non
manifestar de marrida fe, coma un qu’un jorn mi diguet: «Siéu
en plen dacordi mé tu, es impossible d’anar contra lu
arguments qu’avances, ma per disciplina resterai dins Perrom.

Li linhas aqui sobre an finda per toca d’explicar
quanerem de lavant unicament en tenent compte de la
reflexion que s’es ja debanada, sensa dire totjorn: «Cauria
formar un grope de reflexion», «Cauria que si creesse un
organisme per donar li reglas», etc.

Boana lectura.



A

Mi sovéni d’aver escrich dins AQUO D’AQUI un
article intitolat «L’invasion dau Aw», qu’avia provocat una
polemica dei beli, que quauqui personas, a I’epoca, m’avion
mandat d’accidents coma s’auguessi comés un crimi
vergonhos.

Au mai li torni pensar, au mai siéu fier d’aver escrich
aqueli linhas, perqué la seguida m’a donat rason !

Que difi dins aquel article ? Solament qu’escriure un A
o un A e a cada coup si demandar coma lo dire, entre [a], [¢],
[o], [9], [u], aquo éra una complicacion inutila e perilhoa.

Adtra que lo temps a passat, qu'avem vist ?

En nicard coma en provencau, la finala —AS s’escriu
plus per [es] : cantes, cantaves, dont si preconisava *cantas,
*parlavas. Fra evident que, per exemple, escriure parlas e
taulas dire en nicard 0 en provencau [patles] e [tawla]/
[tawlo], aquo creava encara un coup una régla per lu verbos e

una autra per lu noms.

Ma li a finda lo futur dei vérbos dau promier grope,
qu'en nicard lo [a] de linfinitiu passa a [e]. S’escrivem
*cantarai, aquo vou dire que lo passatge de [a] a [e] es pilhat
en compte per la segonda persona dau present e de 'imperfach,
ma pas per lo futur. Estranha idea de la coerenca !

1 Coma per la notacion dei accents.

Autre exemple: la norma causida per l'occitan dei
Valadas d’en Piemont! a renonciat a la finala uniformisada de
la darriera persona dei conjugasons en —an, e reten -on coma
forma referenciala, -an /-en coma variantas locali.

Encara mai qu’aquo: ai liejut dins lo meme obratge? que
A non pou éstre autra caua que [9], cen que, naturalament, mena
a escriure € per [’e]. E conservam doas® per lo provengau ['ds]
/ ['[dws], 6 encara de formas coma avia ([a’vjd]) en gavoat.

Non ai audit baubar lu cans, non ai audit urlar
lu lops ! Aqueli causidas son estadi admessi coma normali e
legitimi !

Eri doncas sus lo boan camin quora parlavi de
«’invasion dau A»... Lo temps m’a donat rason...

1 COMISSION INTERNACIONALA PER LA NORMALIZACION
LINGUISTICA DE L’OCCITAN ALPIN, NORMAS
ORTOGRAFICAS, CHAUSIAS MORFOLOGICAS E
VOCABULARI DE L’OCCITAN ALPIN ORIENTAL, Regione
Piemonte — Espaci Occitan — Comunita Montana Valle Maira, Coni, 2008.
2 Pagina 20.

% Ma doas dins una preconisacion mai recenta, que recuérbe a ’encoup
la forma bisillabica paroxitona dau nigard [’dua] e li formas [’dos] /
[dws]

10



A/A: PLAIDEJAT PER UN ACCENT

La grafia dassica confonde dins lescritura la terca
persona dau verbo aver au present de lindicatiu e la
preposicion omofona'. De son costat, la grafia felibrenca, coma
lo francés, destria a (de aver) e a (preposicion).

La question es: perqué la grafia classica fa aquela
confusion entre lu doi mots? Avem recampat li motivacions
d’aquelu que méton pas I'accent, e son au nombre de quatre:

1) La confusion non es possibla en occitan.

2) L’accent sobre la preposicion es un mistralisme.

3) L’accent sobre la preposicion es un francisme.

4) L’accent sobre la preposicion es una foant d’error
per lu escolans francés.

Si veira cai-aprés cen que si deu pensar d’aquelu
«argumentsy.

1. La confusion
Es ver que l'occitan elimina parcialament la confusion
quora si recomandon li formas dau tipe la maquina per lavar
(6 de lavar) per lo francés la machine a laver.

1 Generalament [a], ma [o] dins d’uni regions (Daufinat e Lemosin); mai
aquo cambia pas ren au problema de I'escrich.

Ma quora escrivem, d’apres la norma de 'LE.O.: Escrivi a
un amic que trabalha a Niga e a la sieu frema qu’es a
Antibol, se lo dobte non es permés per lo promier a, per lo
segond e per lo darrier (es clar qu’es la preposicion), lo terg
demora ambigu: pou estre la proposicion (e alora la frasa vou
dire qu’escrivi ai doi personas) 0 lo vérbo (e alora escrivi
solament a un amic que la sieu frema es a Antibol).

Autre exemple:
Parla sensa relambi: a son paire qu’es moart € a un
amic que vén d’arribar.

Se siam en presenca dau verbo, alora lo subjecte patla sensa
relambi perqué son paire es moart e perqué un sieu amic ven
d’arribar (la moart dau cat e la venguda de ’'amic son 'encausa
dau sieu parlar); ma se siam en presenca de la preposicion, alora
I’0me a son paire e lo sieu amic coma interlocutors.

Un autre exemple?

S’escrivi a costat, es impossible de dire s’ai lo verbo aver
seguit dau participi passat dau verbo costar o la preposicion a
seguida dau nom costat.

Un autre encara?
La filha a 100 000 €: cs rica, 0 alora ... es cara. Depende se

a es la preposicion 0 lo verbo...

Lu exemples si porrion multiplicar, e lo risc de confusion
demora doncas possible.

2. Mistralisme
Francament, se li a encara de gents per pensar que tota
solucion mistralenca si deu mandar a la rementa sensa éstre

estudiada, « qu’un tron de Dieu lei cure !'», coma cantava V.
Gelu...

3. Francisme
E se regargessiam un pauc tot a I'entorn ?

a) Catalan - Lo catalan escriu a per la preposicion e ha per lo
verbo (perqué a conservat I'iniciala etimologica H- (de habere
latin) per toti li formas dau verbo). La question de la
diferenciacion vérbo/preposicion es doncas reglada.

b) Castilhan - Es parier que per lo catalan.

c) ltalian - Per I'italian, es un pauc mai complicat. Lo latin
habet a donat per comencar have (atestat dins Dante, per
exemple), pi hae, e finalament Aha (forma actuala).

L’iniciala latina h- es demorada longtemps en italian, e
mai se fuguet ambé forga esitacions, maugrat cen que n’en di
Meyer—Luebkel. Au siécle XVII, I’Académia de la « Crusca »
conselhé¢t de conservar lo h- unicament per quatre formas dau
verbo avere: ho, hai, ha, hanno, per li destriar respectivament
de la preposicion a, de l'article contractat ai, de la preposicion
a ¢ dau substantiu anno. Ma aquela recomandacion non auguet
un efécte immediat e si trobét encara 6 per ho, a per ha’.

1 Grammatica storica della lingua italiana e dei dialetti toscani,
Loescher Editore, Torino, p. 85: « H- si dileguo di buon’ora senza lasciar
traccia: homo, omo, ecc. »

2 Ibid.

Pasmens, l'usatge actual es aqueu que la «Crusca»
recomandava, e avem doncas una diferenciacion per lo H-
coma avem vist per lo catalan e per lo castilhan.

d) Portugués - Lo portugués a conservat eu finda lo h- iniciau
per lo verbo, e escriu A4 per lo veérbe haver a la terga persona
de T'indicatiu present e a la segonda persona de I'imperatiu,
contra a per la preposicion e per larticle definit femenin
singulier (lo noastre la) (en mai d’aquo, lo portugués escriu 4
per lo noastre article contractat au).

Doncas, es ver que lo portugués non mete d’accent
sobre la preposicion, ma fa la diferenca en agissent sus
I'ortografia dei autres omofones o eventuals omografes.

e) Corse — Lo cors destria Darticle definait femenin a, la
preposicion a dau verbo ha.

f) Occitan - Lo viclh occitan esita entre la forma etimologica
ha e la forma simplificada a. Podem notar que li Leys d’Amors
(mitan dau siecle XIV) consérvon la forma etimologica que,
dins la practica, es plus emplegada. La preposicion, ela, s’escriu
a.

Lu Nigards, elu, si son interrogats sobre aqueu
problema. Dins la siecu Grammatica Nissarda®, J. Miceu
restablisse I'iniciala h- dins la conjugason dau verbo aver cada
coup qu’una confusion es possibla. Dins una nota en bas de la
pagina 20, escriu:

1 Grammatica Nissarda, Imprimaria de la Sossieta Tipografica, Nissa
(novela edicion, comentada, de Maria-Loisa GORDON, Nica, 1975).

« Plusiur temp doou verbo aver s’esctrivon
emb’un h per lu distinga dau verbo aiga, que
significa arrosa »

J. Miceu va encara mai luénh: coma lu Italians, conserva
quatre formas mé H- etimologic au present de I'indicatiu dau
verbo aver: hai, has, ha, han (a costat de aven, avés).Per la
preposicion, escriu a ("accent non a de rason d’¢stre, estent que
la diferenciacion si fa sus li formas verbali).

Lo nigard actual, tant coma lu autres parlars d’oc, es
partejat entre lo vejaire mistralenc (a/a) e aqueu occitanista (a
solet).

Latin habet ad
Italian s.XVII a a
Italian modérne ha a
Castilhan ha a
Catalan ha a
Portugués ha a
Cors ha a
Occitan: medieval ha, pia a
IEO a a
MICEU (s.XIX) | ha a
Mistralenc a a
Francés a a

D’aqueu tableu ressoarte qu’es pas lo francés qu’es
isolat ma ben la norma de I'LLE.O. que non destria lo verbo e la
preposicion quora li autri lengas lu destrion: aquo es en totala
contradiccion mé la volontat afichada d’aparar 'occitan dins lo
respecte de la parentela entre li lengas latini.

4. Etrrors

Es ver que totplen d’escolans francés (ma pas solament lu
escolans!) conféndon sovent a e 4. D’unu li véon una rason per
suprimir la distincion ortografica en francés e per pas
diferenciar lu doi mots en occitan.

Podem alora pilhar I'exemple de doi autres mots:
compter ¢ conter. Pauon tot-ai-doi ai escolans francés un
problema similari a-n-aqueu dau verbo avoir e de la
preposicion 4. En mai d’aquo, an la mema etimologia (latin
computare), e la diferenca ortografica es pas ren qu’un artifici
per clarificar la diferenca semantica.

Alora, podem encara ben mai confondre lu doi verbos
dins una soleta ortografia e avem plus deguna rason d’escriure
en occitan comptar e contar. Ma aqui cresi, sensa gaire
m’avangar, que 1 a pas gaire d’occitanistas d’acordi per escriure
comptar (forma etimologica unica) per un verbe e per 'autre
(e m’en regaudissi, es ben segurl...).

Es pas gaire logic seguir un rasonament dins un cas e lo
rasonament contrari dins un autre cas similari.

Clavadura — Coma clavar ?

1) La confusion entre la forma verbala e la preposicion
es totjorn possibla en occitan. Seria doncas utila una
diferenciacion.

2) Se lu Francés non condisson l'ortografia de la
sieu lenga, aquo non pou éstre un critéri per ortografiar la
noastra...

3) Lo respecte de la parentela entre li lengas latini
demanda a 'occitan de diferenciar lu doi mots.

4) Lo respecte de 'etimologia demanda de restablir
I'iniciala H-.

5) Restablir aquela iniciala en H- es en totala
contradiccion m’ai principis de la grafia classica, dont aquesta
iniciala es estada suprimida en defoara dau gascon (H aspirat).

La logica dei lengas latini nen demanda doncas de
diferenciar en occitan la forma verbala e la preposicion
omofona. La solucion ja utilisada en francés e en grafia
felibrenca (a per lo vérbo / a per la preposicion) non paua de
problema en regard dei reglas generali de la grafia classica.
Aquo nos fa doncas preferir :

HABET 2 A

AD > A

ABREVIACION DE LA DATA

Per escriure la data, I’occitan fa generalament coma
lu autres parlars e laissa perdre li promieri doi chifras.

Es un fenoméne linglistic ben conoissut que si di
«aferesi». Aqueu fenoméne pou tocar una vocala coma una
sillaba entiera. Es en Lemosin, bessai mai qu’alhors, que si
pou relevar:

’la=-ela
’na =una
‘ma = coma

’grema = lagrema

L’italian lo fa per la data:

il ’99 =il 1999

Pensi que si porria faire parier en occitan.

Question: es clar qu’aquo va ben fins a ’99, ma coma
faire per I’an 2000? Anam pas escriure *00!... Aqui cau
laissar la forma entiera 2000.

Ma apres si pou repilhar mé la notacion de I’aferesi:

’01, °02, °03, ... fins a *99, e apreés retroverém! una forma
entiera: 2100.

! Lo leggire a lo drech de considerar que lo futur es un pauc troup optimista
e lo regarja pas.

ABITUD / ABITUDA

Aquesto problema toca finda d’autres mots, coma
aptitud/aptituda (veire finda MONDE).

A partir dau latin habitudo, habitudinis, 'occitan
medieval avia abitut, forma que MISTRAL non senhala,
tendent a dire qu’avia laissat la placa a abituda.

Lo catalan a habitud, ma escriu tambén el costum
dont nautres avém Ia costuma.

L’espanhou escriu habitud a costat de costumbre e
aptitud (ma sus linternet s’atrova sovent aptituda).

L’italian, eu, a totjorn li formas renforgadi per aquelu
mots qu'an en latin una finala -udinem: costume (forma
popularia) /consuetudine, attitudine, abitudine, ctc.
(formas sabenti), e lo piemontés abitiidin, etc. Aqueli formas
son ben desseparadi dai formas coma virtu, gioventu,
schiavitii (occitan virtut, joventut e, doncas, esclavitut').

Si porria ja dire que, coma sovent, lu codificaires de
l'occitan an troup lu uclhs virats vers Espanha e Catalonha...
(sovent, es una boana caua, ma pas totjorn ...).

Ajusti una autra consideracion: la finala -D, en nicard,
correspoande, quora es prononciada, a —T(E), coma dins vérd,
fond. Doncas, aptitud corresponderia a una prononciacion
[ati’tyt(e)], abitud a [abi’tyt(e)], completament en defoara de la
realitat.

1 E non esclavitud, coma s’escriu sovent.

Si pou finda veire actitud(a) (de l'italian attitudine)
que lo portugés escriu atitude.

Pensi doncas que si deurion acceptar li formas
actituda, aptituda, abituda, etc.,
prononciacion: ~non son  solament un  francisme,
correspoandon finda ai formas longui de l'italian, e finda a una
prononciacion vertadiera en plaga despi longtemps.

conformi a la

ACCENTS

Totjorn un problema | E promierament perqué la grafia
classica non emplega dins toi lu cas la régla generala
d’accentuacion (perqué faire simple quora si pou faire
complicat?). E cau tenir en ment que, se la lenga siguesse mai
socialisada, emplegueria segurament plus pauc d’accents (pensi
especialament al accents sus E, dins d’unu mots dont, en
realitat, siam entre [e] e [] e una grafia englobanta demanderia
de notar simplament E).

Vaqui quauqui remarcas que venon completar la mieu
posicion exprimida dins la GRAMATICA DAU NI CARD e
dins i mieu CRONICAS SOBRE LA LENGA:

1) proparoxitons:

Es ver que I'evolucion de la lenga va vers la supression
dei proparoxitons. En toi lu cas, dins lu mots recents, n’i a pas.
La dificultat es de véire a quau moment si fa la rompedura ...
Mi sembla que quora li a un dubi cau donar li doi formas, en
indicant que n’i a una classica e 'autra correnta. Per lu adjectius,
mi sembla que podém levar lu proparoxitons (li a plus que
quaucu nigardas per conservar classico, magico, etc.).

2) Italia, etc.:

Per lu noms de luecs, devem seguir I'exemple dei
vesins. Mi sembla qu’a causir, 'exemple italian es mai pertinent
per lo nicard (sensa tombar dins un exces d’italianisme, de
segur). Per aquo, gardi sota man tota la documentacion que cau
en italian, en catalan e en castilhan (ai proche de ieu una
professoressa d’espanhou).

3) estan/estan, canteran/canteran:

A'! Lo problema de I'accentuacion dei verbos ! N’ai ja
parlat longament dins li CRONICAS ... L.a norma de 'IEO,
au moment que mi torni pauar aquesta question e qu’escrivi
aquesti linhas, demanda I’accent sus lu oxitons per lu verbos
acabats en -V (pas lu noms...), cen qu’es la régla espanhola mau

capida.

Una cronica dins lo n°® 1100 de LA SETMANA vén
rapelar aquesta norma. Per memoria, per lu mots en —N, lo
castilhan a la mema regla que per aquelu finits en -S: hablan,
orden, mai hablaran, solucién; aquo fonciona. N’i a, coma
Max ROQUETA, qu’an augut escrich dison a costat de lo
bastén, a la castilhana. Ma atira I'usatge es d’escriure dison e
lo baston, es a dire qu'aveém una regla per lu verbos e una per
lu autres mots. Li rasons avangadi per la supression de I'accent
son 'impossibilitat de confondre e la coerenca m’ai autri lengas
neolatini, que non escrivon I'accent sobre la darriera persona
dei verbos. La bela asenadal Es ver que I'italian non escriu
d’accent sobre parlano [’parlano], ma es tot beu just la régla
generala, vist quescriu musica ['muzika] dont Poccitan nicard
escriu musica.

L’autor de la cronica dins LA SETMANA escriu «Las
ortografias de fofas las lengas neolatinas evitan los accents
escrits de las 3™ ps pl». Per cen qu’es de I'italian, escriure aquo
non a de sens, vist qu'aqueli personas son de coups que li a de
paroxitons (hanno, sono, fanno), que doncas non an besonh
d’un accent escrich, e son de proparoxitons per la mager part
dei temps e dei modes e que la regla generala de Pitalian nota
jamai ’'accent sobre paroxitons ni sobre lu proparoxitons, franc
d’uni confusions possibli, coma danno / danno ¢ ancora /
ancora. L’italian escriu per exemple musica ['muzika] dont
l’occitan nicard escriu musica.

Mema regla en catalan (emai se la -N finala s’es
amudida : habitacio)...

Perqué parlar d’un parallelisme m’una lenga vesina
sensa lo respectar e faire foncionar 'occitan m’una excepcion
dins I'excepcion, en destriant lu noms e lu verbos? Mentre la
régla promiera alibertina ¢ra aquela castelhana, coma per lu
mots en -S: Max ROQUETA, per exemple, escrivia
correntament dison contra lo baston. D’alhors, sus
I'illustracion de la cronica en question si licge clarament segén,
en acordi m’au principi castelhan...

En portugués li darrieri personas dei verbos amam,
querem, seguisson la mema regla que l'espanhou e lo catalan
(paroxiton, sensa accent escrich), mai 'accent s'escriu quora
l'accentuacion es diferenta: também.

Doncas, la famoa coerenga messa en avant per escriure
lu verbos sensa l'accent fonciona mé "wfas las lengas
neolatinas", alevat en castelhan, en catalan, en portugués, en
italian. Bela coerencal

Dins un promier temps, avii laissat 'accent sus estan,
passeran, etc. apres una longa discutida mé J. TAUPIAC, en
pensant solament a una possibla ajuda pedagogica e per pas
marcar una rompedura troup brutala mé la « santa norma ».

Prepauavi l'accent pusleu coma wuna possibilitat
transitoria, perqué se 'IEO s’encaina dintre la sieu error, lu
occitanistas resteran embarrassats davant un passeran,
quauran tendenca a dire [pa’seron|, qu’es esquasi coma
passéron.

Segur que, atira que quauqui annadas son passadi despi
la parucion dei mieu CRONICAS e de la promiera edicion de
la GRAMATICA NICARDA, cau passar a I'etapa seguenta...
Ma es ver que cau faire lo pas e esciture passon / passeran.
1.’ai ja fach dins la GRAMATICA DAU NICARD.

D’especialistas  rasonables e reconoissuts coma R.
TEULAT e J. TAUPIAC son per escriure coma ieu dion,
passon, cen que demanda naturalament d’escriure estan. J.
TAUPIAC retenia ja dins la sieu entamenada a la Nouvelle
Encyclopédie Occitane I’A. DUPUY) es de considerar lei
mots en —NV coma naturalament oxitons e doncas d’escriure
dison, lo baston. De revistas de tria coma LO GAI SABER
e LO CONVISE fan parier.

Una remarca, per finir ... Lo —M final a la mema
prononciacion que lo —N. Ma alora perqué non seguisse la
mema regla d’accentuacion? Passeran deuria correspoandre a
passam ...

4) soleu/soléu, etc.:

Aqui, en regarjant de proche e en discutent mé totplen
de monde, mi siéu avisat que la prononciacion balanga entre lo
[e] e lo [e], d'un luec a lautre, d’una persona a l'autra. La
solucion mai simpla es de pas escriure I'accent.

5) ier, -ier/-iera:

Mefi! Siam dins doi cas diferents... Dins iét, avém ben
un [e] dubert; ma dins fustier, nespolier, fruchier (e
Fruchier...), avém (en nicard coma sovent en provencau) un [e]
barrat, que podém pas notar autrament que E. Au femenin, es
ver que s’aprocham dau [g], ma segurament pas m’una

dubertura completa. Alora, la solucion melhora es de non notar
'accent.

6) aquelei/aquélei, bravei/bravei:

La grafia oficiala de locitan estandard fa escriure
bravei, aquelei, etc., en afirmant que 'accent es inutile, vist
qu’en occitan li a pas de mots en —ETm’un E tonic. Ma s’escriu
revei, prevei, formas conjugadi de doi compauats de veire, o
encara despuei, desempuei, e lo saunei en gascon, dont Ees
tonic.

Es Robert LAFONT qu’a rason aqui de notar aquélei,
bravei, élei, autrei, etc., considerant que lu mots en —ET son
naturalament accentuats sus lo E, coma aquelu en —AJ son
naturalment accentuats sus lo A.

7) A costat d’aquo, si paua finda lo problema dei mots en -

ELA/-ELA: candela/candéla, etc. (vocalisme mai dubért en
provencau qu’en nicard).

AFICHA

Lo problema que si paua es de saupre cen que devém
causir entre aficha/afica, ficha/fica, fichier/fiquier, que la
sieu origina es ligada.

Lu Catalans noton fitxa, fitxer, lu Castilhans ficha,
fichero.

E lo portugués a li formas afixa, afixar, etc.

Farii pusleu remontar aficha, etc. au verbo dau latin
classic afigere (italian actual affiggere), qu’entre autri cauas a
donat afixe e infixe (térmes gramaticals), fixar, etc. Lo castilhan

a fijacion, fijar, fijador.

Alora, pensi que devem notar li formas palatalisadi
aficha, afichar, ficha, fichier.

AMB(E) / EMB(E), etc.

N’i a que preconison de notar amb(e) coma forma
referenciala, en laissant tombar li formas embé, emé, mé, m’,
mai prochi de la prononciacion vertadiera en nicard e en
provencau.

Vaqui cen que n’en di Jacme TAUPIAC :

«Quand vesi que de provencals dison [eme’ty] e
escrivon amb tu, me cal reconéisser que los provencalistas
antioccitanistas an rason qualque cop.»

Es doncas clar que devem escriure li formas que
correspoandon a la prononciacion vertadiera. Se non, coma
difa justament un dei provengcalistas en questions, escrivem
vasistas ¢ lo pronconciam coma fenestron!

ANACONDA

Lo Diccionati de RAPIN dona anaconda.
Apres verificacion, COUPIER, en grafia mistralenca,
dona parier anacounda (ma ajusta un sinonime interessant:

serpatas).

En espanhou, es paroxiton, tant coma en italian (dont
li a un O dubert)

L’espanhou e litalian nos ménon doncas a anaconda en
occitan.

ANGLES / ENGLES / INGLES

Li formas etimologiqui son Anglatérra, anglés.
L’Anglaterra, es «lo pafs dei Angles», dau nom d’un pople que
li éra establit.

Ma alora, perqué li formas englés, inglés?

Per la forma englés, segurament que cau cercar dau
costat de 'anglés, qu’escriu England, English.

Ma cau finda veire qu’en anglés lo E- inicial si

pronodncia [i]. D’aqui li formas de I'italian Inghilterra, inglese,
e de 'espanhou Inglaterra, ingiés.

ANTIFRANCISME PRIMARI

Defugir lu francismes, aquo es ben, e tot usancier si
deu emplegar a lo faire. Ma cau faire atencion de non
cabussar dins 1I’exces, fins a refudar de formas unicament
perqué dénon d’aria au francés: entre doi lengas-sorres (0
cosinas) li a forcadament de cauas que si semblon...

Si pou veire, per exemple, cen qu’es escrich
mai aut dins Darticle A / A PLAIDEJAT PER UN
ACCENT, 0 encara dins I’article AUTOBUS.

-AR / -ARI / -IER

La confusion entre lu tres sufixes —AR, -ARI ¢ -IER
es segurament un dei ponchs mai disputats entre aparaires de
la lenga «pura» e aparaires de la lenga «correntax.

Promierament, avém lu mots en —AR, coma popular,
exemplar. Provénon d’acusatius latins en —AREM ¢ si
retrovon en catalan e en castilhan e correspoandon ai formas
italiani popolare, esemplare.

D’un autre costat, avéem de mots en —ARI, coma
ordinari, calvari, que vénon de mots latins en —ARIUS.

La diferenciacion, naturalament, si deuria respectar. Ma
assistem dins la lenga correnta a una confusion de sufixes
(cauas pas rara en lingtiistica...), renfor¢ada per I'usatge francés,
qu’a lo sufixe dins lu doi cas —AIRE: populaire, exemplaire,
coma ordinaire, calvaire. E la confusion es renforcada per lo
fach que lu mots qu’an donat una finala en —AR ¢ron en —ARIS
au genitiu latin... Avém coma aquo populari, exemplari,
militari, etc. En mai d’aquo, lo latin classic avia finda
auxiliarius a costat de auxiliaris (Plina, Tacite), saecularius
a costat de saecularis, singularius a costat de singularis, etc,
que poadon justificar auxiliari, seculari, singulari, etc.

E aquo si complica encara de mai quora d’unu
especialistas de l'occitan cons¢lhon de ben respectar aqueli
formas diferenti ma a l'encoup d’emplegar exemplar per
I'adjectiu e exemplari (d’una forma latina exemplarium) per
lo substantiu per ben destriar lu doi mots... Dau temps que li
lengas-sorres an recampat lu doi sens sota una forma unica:

esemplare en italian, exemplar en catalan' e ejemplar en
castilhan.

Complicacion suplementaria: la confusion s’espandisse
au sufixe =IER, legitime dins d’unu mots (vertadier, tardier),
ma evidentament sota influenca francesa dins de mots que si
deurion acabar en —AR. Es coma aquo quavém regulier (per
regular, italian regolare, francés régulier), particulier (per
particular, italian particolare, francés particulier). Sensa
parlar dei mots dont lo francés destria doi formas diferenti per
doi sens diferents, coma séculaire e séculier, que devénon en
occitan corrent seculari e seculier dont la soleta forma
etimologica es secular.

MISTRAL reten li formas particulié, regulié, seculari
/ seculié, eisemplari (en grafia classica: particulier, regulier,
seculari / seculiet, exemplari) ¢ HONNORAT esctiu
patticulier, regulier, seculari / seculier, exemplari’.

Lo DICCIONARI de ’Escomessa a retengut la dobla
intrada forma classica / forma correnta.

Avem doncas doi possibilitats:
- Aparar la lenga «pura» (purificada) e ben destriar lu
sufixes; es un biais de respectar 'onor e la grandor

de la lenga.

- Pilhar en compte 'evolucion de la lenga correnta e
acceptar li confusions de sufixes.

! Lo catalan conoisse ben una forma exemplari, ma designa
unicament un libre d’exemples doctrinals.
2 Coma adjectiu, perqué retén exemplar coma substantiu.

ASSOCIAR, CAMBIAR

Associar, cambiar, etc.: per toi aquelu verbos, li
formas assOcii, cambii, etc. s’apontélon sobre una
bl bl
rononciacion totalament improbabla en [a’soOsji], alora
1,
qu’apres I'accent lo [j] e lo [i] si conféndon en nigard tant coma
en provencau, coma en italian: lo stadio/gli stadi, io

cambio/tu cambi, etc.
Dau résta, en nigard, lo plural dei adjectius femenins en
-IA post-tonic dona ben [i] e non [ji]: ordinaria/ordinari, e

non *ordinarii.

Devém doncas metre en avant li formas associ, cambi,
etc.

AUTOBUS

Lo DICCIONARI ORTOGRAFIC de Josiana
UBAUD dona autobus, e Iautritz explica dins lo Jornalet que
si deu escriure aquela forma per defugir lo francisme autobus.

Lu diccionaris dau CREO-Provenca e aqueu de
RAPIN que dénon autobus.

Au contrari de cen qu'es escrich dins lo
DICCIONARI ORTOGRAFIC,’etimologia non es anglesa:

ven dau francés.

L’istoria remonta luénh. En lo 1826, lo sénher Stanislas
BAUDRY repilha 'idea de Blaise PASCAL, qu’avia mes en
plaga a Paris un sistema de veituras ipomobili embé itinerari,
orai e tarifas reguliers, e crea a Nantas una linha per anar fins ai
sieus banhs publics. Coma la linha partia dau comerci dau
sénher OMNES, quavia per devisa «Omnes omnibusy (=
OMNES per toi), si parlet d’omnibus. Pi, au moment dau
passatge ai cavaus mecanics, si crect un noveu mot, sobre lo
mode¢le de automobile, e si diguct autobus, eventualament
simplificat en bus.

Dins la seguida, lo mot s’es espandit ai lengas vesini.

La question que si paua per nautres occitans es aquela
de l'accentuacion, per defugir una accentuacion a la francesa
(sus la darriera sillaba en defoara dei mot en —E). D’aqui la

forma autobus [aw’tobys].

Pura, quoira 'occitan manleva un mot d’una lenga
estrangiera, a doi réglas de basa:

1) Conserva, s’es possible, 'accentuacion d’origina.
2) Regarja cen que si fa dins li lengas-sorres.

La promiera régla fa qu’avem:
«LLo portier arresta lo penalti»
E non:

«LLo portier arresta lo *penalti»

Per la segonda, podém ja veire que lo catalan e
l'espanhou an autobiis.

L'italian, eu retén:

autobus (forma referenciala)
autobus (forma etimologica pop.)
autobus (forma que cau evitar)

(Zingarelli)

Lo catalan a fach la causida seguenta per aquelu mots
que venon dau francés:

- accentuacion latina quora lo mot era ja present en
latin: omnibus.

- accentuacion francesa quora es una creacion francesa:
autobus, minibiis, bibliobuis.

Parier en espanhou: émnibus / autobis, minibiis,
bibliobuis.

Es una solucion que fonciona en nigard e en aupenc,
parlars qu'an conservat de proparoxitons.

Doncas, loccitan deu escriure autobiis, bibliobiis,
minibis, omnibus, en acordi m’au francés. Sensa renegar
autobus e omnibus dins lu parlars que, coma lo nicard, an
mantengut de proparoxitons.

AUTORA /AUTRITZ

Dins una nota a la presentacion de 'obratge De Iong
de Rose, de Danicla Julien, dins lo n® 566 dau Gai Saber, si
presenta autritz coma una forma que cau defugir e si preconisa
Iemplec de autora coma femenin de autor, parallelament a
professor | professora. leu, en tant que nicardofone e
italofone, es una remarca que non mi conven, acostumat que
siéu a autor | autritz parallelament a litalian autore /
auttice’

L’italian presenta autore coma un mot sabent, vengut
dau latin auctor, -oris, present dins la lenga au siecle XIII". E
lo femenin es autrice.

En francés, lo femenin de auteur, trantalha
actualament entre auteure ¢ autrice. 1.o CNRTL? indica:

«Comme il n'existe pas de forme fém. du mot autenr, on
I'emploie indifféremment pour qualifier un homme ou une
temme : 7/ ou elle est ['autenr de ce livre. On parlera aussi de femme-
antenr. 1’ex. suiv. est une résurgence isolée de l'anc. lang. qui
employait le fém. autrice (¢f. aussi auteuresse, authoresse).»

En latin, lo femenin es auctrix, -icis, que legitima
plenament autritz. Causir autor / autora, coma professor /
professora, es un alinhament sus lo catalan e lo castilhan, en
laissant de caire I'origina latina e la parentcla embé litalian.

1

p. 113.

2 E professor / professoressa, coma I’italian professore / professoressa.
3 Centre National de Ressources Textuelles et Lexicales,
https://lwww.cnrtl.fr/definition/auteur.

La respoasta dau Gai Saber, sota la pluma de Joan
Penent', non pou éstre acceptada:

«l’argument principal per causir «autora» es d’evitar

aital 'omofonia amb «actritz», coma es dit despuci longtemps
dins lo DGLO%»

Aquo non pou estre un argument valide, siguesse
solament perqué litalian s’acomoda sensa dificultat de autrice
a costat de attrice.

Joan Penent poarge un complement de respoasta’ en
precisant que dins autorla finala non es lo sufixe -TOR e que,
doncas, lo femenin non pou ¢stre autre que autora. Ma lo latin
auctrix, mencionat aqui sobre, non pou donar autora. Dona
autritz. Propi coma lo latin actrix, femenin de actor, dona
actritz, e non *actora.

En occitan, devem doncas emplegar la forma autritz.

1 N° 569.
2 Diccionari General de la Lenga Occitana.
3 N° 570.

AVANS, AVANT, AVANC

L’etimologia dona avant, coerent embé avangar,
avangada, avancier, etc. La norma (de I'lEO coma dau
Felibritge) dona finda avans / abans en tant qu’adverbi e
preposicion. Son de formas que s’explicon per una evolucion
de fonetica sintactica (cf. l'italian anzi, innanzi, etc.).

Li formas avans / abans, ja presenti dins la lenga
medievala, poadon correspoandre a la prononciacion d’unu
relargs, luénh de ieu I'idea de li voler suprimir | Ma pauon de
problemas :

1) Perqué 1 emplegar dins Iu relargs dont la
prononciacion non ten compte de la consonanta finala?
Mi diretz que, se la lenga medievala emplegava aqueli
formas, tant vau li mantenir... E mi dirétz finda que, se
non prononci la consonanta finala, que m’en bati que
sigue un —S o un —T?

2) Perqué escriure avans / abans? L’etimologia, li
formas medievali e lu mots de la mema familha
demandon avang / abang.

3) Perqué escriure avans / abans quora escrivém
denant? Perqué non escrivem denans?

Cauria doncas armonisar tot aquo en escrivent avang e
abang | A costat de la forma etimologica avant. Conservar
avans / abans demanderia logicament d’escriure *avansar,
etc.

BALON e BUTABALA

M’es acapitat de trovar escrich butabala, ma dirai
francament que capissi gaire aqueli farlabicas de butabala,
balonpen, penbalon, (coma li adaptacions fotbol o fotebol)
perqué per ieu es totjorn estat clar que, quora restavi a Niga,
anavi a Sant-Augustin per veire una partida de rugbi e au Rai
per veire una partida de balon.

D’unu dion que balon manca de precision. Ma es
ancorat dins lo patrimoni occitan ! Non cresi que fague mestier
un neologisme per designar quauqua ren que si designa d’un
autre biais despf la sieu creacion...

BARONAIRE / BARRONAIRE

Dins lu sieus textos, Joan-Luc SAUVAIGO emplega
barrona, barronada, barronaire, barronar, mé —-RR-
seguissent aqui MISTRAL. Si capisse en lavesinant a
barrutlaire, coma fa MISTRAL m’un gros ponch interrogatiu.

Ma MISTRAL dona coma sens: « nérvi », e dins aqueu
sens correspoande en italian a un barone (bessai dau latin

barone(m) ; s’atrova finda baronata, baronesco).

Alora, mi sembla que vau mai privilegiar barona,
baronada, baronaire, baronar.

BECON / BESSON

L’origina dau mot es discutida, e nen mena a una
esitacion entre becon e besson.

Se fém lo torn dei diccionaris occitans, avéem besson
(LEVY dona beson, que cambia ren per la prononciacion).

RAYNOUARD dona finda eu besson, mé de citacions
en occitan, en vi¢lh francés e una de RONSARD.

Ma aqui cau faire atencion, perqué la cedilha es mai
recenta e doncas [s] s’escrivia normalament $6 SS.

Lo catalan reten :
«1184; d'origen incert, probablement preroma, potser
d’una base preindoeuropea o també indoeuropea *bekione o

bektione que inclouria la idea de 'doble' o 'parella’ »'

Aquo nen deuria menar a *beg¢d, ma lo catalan, despi
Pompeu FABRE, a retengut la forma besso.

Lo Dictionnaire du Moyen Frangais remanda au
latin bissus, que dona normalament besson.

Lo TILF? eu, nota :

«Du lat. vulg. (gallo-rom.) *bissus, lui-méme dér. de
I'adv. lat. bis « deux fois » (REW n® 1132, FEW t. 1, p. 382)
plutot que d'un lat. *bisso, -onem (EWFS, DAUZAT 1968) a

! ENCICLOPEDIA CATALANA.
2 TRESOR INFORMATISE DE LA LANGUE FRANCAISE.

cause de l'existence des formes féminines sans suff. (besse, bessa,
o FEW t. 1, p. 382 b)»

Aquo nen dona naturalament besson.

Lo LAROUSSE ctimologic dona bisso, -onis, doncas
arribam parierament a besson.

Alora, la forma besson, largament espandida e que nos
avesina a la causida catalana, es aquela que cau privilegiar.

BESSAI, BELEU / BENSAI, BENLEU

La norma oficiala emplega coma formas referenciali
bensai, benleu, que son li formas dau lengadocian.
Correspoandon ai prononciacions [be’saj], [be’llew], mé
I'amudiment de la nasala. Es finda la prononciacion dau nigard
e dau provencau. Alora, mi dirétz, dont es lo problema?

Lo problema es que, se en lengadocian la nasala finala
s’amudisse dins lu mots ben ([’be], matin (Jma’ti]), non es lo
cas en nigard O en provencau.

D’un autre caire, Jaume TAUPIAC escrivia dins
Occitans! (n° 91, p. 19):

«Dins 'occitan actual, i a pas — a ma coneissenga — un
sol dels parlars ont aquel mot s’emplega, qu’aja la
prononciacion ambe la nasala. Enloc se ditz pas consi; pertot
se ditz cossi.'»

Jaume TAUPIAC conselha d’escriure cossi, en ajustant
que permete de destriar mai facilament « cossi ambe —S$- de
considerar, considerable, consideracion, etc. ambe —NS-
ont la consonanta nasala de la primicira sillaba se pronéncia ».
Aquo nen demanda de destriar en occitan oriental ben leu
(dont lo —N si fa audir) e beleu, doncas, per coerenca,
d’escriure bessai.

! Que si pou avesinar a I’italian cosi, dau latin eccum sic (pusleu que
quomodo sic que dona ALIBERT).

Dins lo n° 94 dau CONVISE, d’abriu dau 2016, lo
meme Jacme TAUPIAC escriu:

«La «justificacion etimologica» d’una grafia a plan mens
d’importancia que la «justificacion fonologica». (Es aital que
siam passats de la grafia etimologica consi a la grafia fonologica
plan pus simpla cossi. E aquela simplificacion antialibertina es
venguda irreversibla).

En soma, si deuria escriure cossi e non *consi en
lengadocian per respectar la prononciacion vertadiera, e non si
deuria faire per bessai, beleu, vist que bensai ¢ benleu non
fan problema en lengadocian?...

En tenent compte de tot aquo, una notacion
englobanta e coerenta, deuria ¢stre bessai, beleu, pas bensai,
benleu.

! L article es datat dau 20 de julhet dau 2015.

BIZARRE

Bizarre, bijarre, etc. Es un mot occitan 6 un francisme
? Quala forma causir ? Vaqui per comencar un recapitulatiu de
cen que si pou trovar dins li lengas romaniqui:

1) Francés:

Per bizarre, lo LAROUSSE ctimologic dona: «1558
(bigearre), de litalian bizzarro, repilhat de I'espanhou
bizarro, «brave», dau basc bizar, «barba» (simbole de foarca).»

Lo PETIT ROBERT dona: «s. XVI, bigearre, de
litalian bizzarro, de 'espanhou bizarro.»

2) Italian:

A lintrada bizzarro, ZANICHELLI explica que lo
mot apareisse en lo 1313, d’etimologia mau segura, bessai de
bizza, «acces de rabia», eu-meme d’etimologia incerta, atestat
enlo 1729 (en contradiccion m’au 1313 aqui sobre). S’emplega
dins lo sens francés O per un cavau que s’espaventa facilament.

3) Espanhou:

En espanhou, bizarro es donat coma venent de litalian
bizzarro, «singulier» (en contradiccion m’au LAROUSSE
etimologic...) e coma francisme dins lu sens de «estranhy,
«fantastic», «capriciosy».

4) Occitan:
HONORAT dona bizarre, COUPIER (provencau)
dona bijarre, LAVALADA (lemosin) bisard / bisarrti.

MISTRAL dona bijarre / bijarri / bejarri / bisarre
(ni¢.)/ bicharre / bizarre, catalan bisarro, italian bizzarro,

espanhou bizarro, «brave», «magnificy. Remanda finda a
bijar/bigar, «tavan» en Gasconha e a bigarro, «seneca», en
parlant de la man (dau basc bigarren, «segond»). Lo LEXIC
FR/ROCABRUNENC a bizarou, ¢ CASTELLANA
(nicard) bisar.

MEYER-LUBKE fa remontar lo mot au basc bizar
qu'auria donat 'espanhou bizarro qu’eu-meme auria donat
Iitalian bizzarro de don’t vendria lo francés bizarre.

Situacion estranha e ... bizarra ... Vaqui un mot basc,
passat en espanhou, en italian, pi en francés, sensa tocar dins lo
meme temps l'occitan?

MISTRAL n’en dona una forma catalana (ma
MISTRAL es pas totjorn una referenga en etimologia. . .).

Résta qu’es un mot ancian dins li lengas romaniqui,
present en occitan dintre de diccionaris qu’an la reputacion de
s’estacar a la realitat de la lenga mai qu’a la sieu «puretat
istorican.

Coma sovent dins un tau cas, mi sembla que lo mot si

poasque mencionar, sota la forma bizarre, tot en laissant la
poarta dubérta ai variantas.

BON / BOAN

La question de notar & non la diftongason de O en
nicard.

Dins la norma de 'LE.O., O recuérbe a encoup la
forma d’origina [9] la forma diftongada [w3] (e meme [wa] dins
la lenga parlada). Aquo a lo meriti d’avesinar l'ortografia dau
nicard a-n-aquela dau provengau rodanenc. Ma si pou finda
veire darrier aquela uniformisacion grafica un temptatiu
escondut d’uniformisacion lingtistica, e es per aquo que lu
occitanistas nicards dau C.C.O. — Pais Nicard (Centre Cultural
Occitan) fagucron la causida de OA, ensin coma la norma de
I'LE.O. fa per notar [wa] dins Joan (['d3war)]), goai (['gwaj]).
S’escriu alora poarta (per porta), coar (per cor), etc.!

La notacion OA permete de destriar lu O diftongats
d’aquelu que non lo son: la dona, la roda, ’escola, etc.

Lo Conseu de la Lenga Occitana reten que la
prononciacion diftongada es la referenca en nigard e li formas
non diftongadi son d’excepcions. E per aquo preconisa
d’escriure O dins toi lu cas. Ma aquo nos fa, encara un coup,
una norma que fonciona ben per un utopic occitan estandard
dau temps que lo nigard fonciona a coups d’excepcions. Non
lo podém admetre!

Li a quauqua ren qu’es simptomatic de la dificultat de
seguir la preconisacion dau C.L.O. dins la GRAMMAIRE

1 RANCHER emplegava OA dins lu francismes (moucioar), e s’es finda
escrich OUA. E la norma de 'LE.O, esctiu ben coan ([’kuon] dau vérbo
coar) a costat de Joan ([d3war]). OA es doncas la solucion melhora (pas
tant martida...) per notar la diftongason [w9] / [wa].

PROVENCALE dau Comitat Sestian d’Estudis Occitans e
dau CREO Provenca, dont s’escriu bon per lo masculin
singulier, bona per lo femenin singulier, boni per lo femenin
plurau e un inversemblable boai per lo masculin plurau! Aqueu
boai, normalament, si deuria dire [’bwoaj] o [’bwaaj|, en doi
sillabas, ma segurament pas [’bwaj]. La norma dau CLO
demanderia boi, ma si sente ben qu’embarrassa lu autors: la
sieu causida boai es un biais d’admetre implicitament que la
forma boai seria preferibla.

Doncas la non notacion de la diftongason fa veire aqui

lu sieus limits... Vau mai notar boan, boana, boani, boai e,
doncas, la diftongason quora es presenta...

CAIS

Lu Francés an pilhat ai sieus reires lu Gallés lo mot
caio, « baranha », devengut quai apres un passatge per lo
normano-picard.

L’occitan, eu, a la forma quei, francisme evident que
MISTRAU fa remontar a un cafum bas-latin (qu’a pas de rason
de donar QU-, ni mai un -E-).

Lo meme MISTRAL dona cai per lo lengadocian.
Perqué unicament per aqueu dialecte?

Es au plurau que se pausa un pichot problema. Perqué
li a finda un cais (aqueu d’aqui d’origina gréca), qu’es, entre
autrei causas, la barba de I'espiga de blat e la civadassa (civada
esterla que li sieu pichini espigas si ficon volontiers dins li
estofas o dins la peu).

Alora, mefi ai cais sus lu cais...
Pura, li a de cas que si pou evitar la confusion, perqué
lo cai si pou finda dire desbarcadari (palissada a Marselha,

d’aprés MISTRAU) quora es au port, dogan o ribeirés au bord
d’una ribiera...

CALENA o6 CALENAS

Lo problema non si paua en grafia mistralenca (que
non escriu la marca dau plural, en defoara dei adjectius
femenins). Ma la grafia classica si deu pauar la question.

Lo latin calendae, qu’é¢ra un plural, designava lo
promier jorn dau mes, quau que siguesse lo mes. si pou
retrovar en francés sota la dorma calendes, coma en italian:
calende. En occitan, a finda aquela accepcion, ma despi
longtemps designa mai precisament lo 25 de decembre e li
festas que van ensems.

RAYNOUARD, dins lo sieu LEXIQUE ROMAN,
cita li Cronicas d’Arle, m’un exemple totplen expresssiu:

«A Calendas, lo sant jorn de Nadal».
Calendas es 'equivalent de Nadal. RAYNOUARD
cita finda Peire VIDAL, trobador tolosenc que viuguct en

Provenca, qu’escriuget:

«F. si s’avenc entorn Nadal,
c’om apela Kalendas lai».

Aquest exemple, encara mai que lo precedent, fa
veire la reparticion geografica dei doi termes.

En conclusion, podéem doncas dire que lo nigard deu
ortografiar Calenas, au femenin plural.

CELLULOSA / CELLULOSI

Apres reflexion, ai corregit *cellulosi en cellulosa, per
seguir toi lu diccionaris qu’avii sota man. Ai vist que, I'italian
dona finda eu la forma cellulosa (a costat d’'un cellulosio
masculin, que porria eventualament justificar un *cellulosi
masculin en co noastre, ma I’ai jamai ni liejut ni audit).

CEN

Lo nicard emplega la forma cen dont la forma
panoccitana es ¢o. S’atrova en provencau una forma ce, que
MISTRAL fa remontar au latin Aocce. Ma coma si passa a la
forma cen ?

Una idea seria de considerar qu'aqueu —NN es una
analogia mé ren.

CHI E CHIC

Lo ponch de partenga d’aquesta reflexion es
I'expression faire chic, a prepaus de la quala mi fuguet
demandat d’explicar la presenca de la finala -C.

MISTRAL dona la forma chi, coma onomatopea (crit
d’auceus), e d’expressions coma faire chi (non fonciona coma
si deu, falhir, en parlant d’una arma de fuec) o lei cambo me
fan chi (mi tenon plus). Ma dona lo verbo chica (chicar se
Pescrivem en grafia classica).

D’un autre caire, CASTELLLANA dona chic (e lo
verbo chica, que s’escriu chicar en grafia classica).

Tot aquo confirma que si deu escriure chic en grafia
classica.

Efectivament, lu diccionaris en grafia classica dénon
chic. E escriurém doncas faire chic.

CINEMA, CINEMA, CINEMA

La forma que lo CLO preconisa es cinéma, coma
probléma, oficialament per coerenga m’ai autri lengas latini.

Podem segurament dire que cinema es catalan e
portugués.

D’un autre caire, es clar que cinema es francés.
Résta cinema. Es la forma que correspoande finda a
'encoup a l'italian cinema e au castilhan cine, que si retrovon

finda en catalan (c/nema, cine).

Lo nigard s’acomoda segurament dau proparoxiton.

-CION / -SION

Aveém un biais per saupre facilament se un mot si va
escriure mé la finala -CION ¢ mé la finala -SION: a cada coup,
podém trovar una correspondenca m’ai lengas vesini:

catalan italian | espanhou | francés occitan
-cio -zione -cion -tion -cion
naci6 nazione nacién nation nacion
relacid relazione relaciéon relation relacion
-si6 -sione -sion -sion -sion
ascencié | ascensione | ascencidén | ascension | ascension
missid missione mision mission mission

COMPUTAIRE / COMPUTADOR

L’Institut d’Estudis Occitan a retengut li formas
ordinator / ordenador, laissant de caire computaire /
computador,  pretextant  quaqueli ~ formas  ¢ron
d’americanismes.

Ordinator, que calca lo francés ordinateur, a per eu lo
meriti d’¢stre una forma latina, directament emplegabla en
occitan. Ordenador es una forma atestada en occitan medieval
per designar 'administrator encargat dei finangas publiqui.

Lo catalan emplega ordenador, a coma adjectiu: Fou ¢/
geni ordenador de la llengua. El bisbe ordenador, ma calculador(a) e
computador per aparelh que si¢rve a comptar, a carcular, e
ordinador per I'aparelh informatic.

Lo castilhan, eu, emplega ordenador, ¢ finda
computador e computadora.

En italian? Un pauc d’istoria... Au comengament,
semplegava calcolatore (véire per exemple dins COSI
PARLO BELLAVISTA, de Luciano DE CRESCENZO, que
sabia de que parlava, vist qu’¢ra engenhéire dins una granda
societat d’informatica). Ii a finda en italian la forma
elaboratore. Pi lu Italians an americanisat lo sieu vocabulari de
I'informatica, e atira emplégon computer.

Computaire e computador poadon semblar tot-ai-doi

d’americanismes, una imitacion de computer. Ma seria anar un
pauc troup leu...

Computer ven dau verbo to comput, que I'anglés a
fargat a partir dau latin computare. Per aquo, dins aquesta
escasenga, imitar 'american es doncas, d’'un latz, emplegar un
... latinisme! Que vergonha li seria, per 'occitan, a emplegar un
latinisme? Entendi ben: en causissent una forma dins lo geni de
la lenga noastra, sensa faire coma litalian que non a fach
I'estoar¢ d’emplegar una forma italianisada.

En mai d’aquo, lo latin avia ja computator, sinonime
de calculator (s’atrova dins SENECA, e mai se, ben segur, non
si tractava d’informatica...). Computator (vocatiu) dona
naturalament comptaire (coma tropator dona trobaire) e
computatorem  (acusatiu) dona comptador (coma
tropatorem dona trobador).

Per designar I'aparelh que nos interéssa, si pou
aisadament pensar ai formas computaire e computador: an lo
meriti de nos avesinar a 'encoup au castilhan e au catalan, alora
que ordenador nos avesina solament au castilhan e ordinator
nos avesina mai que mai au francés. E s’en mai d’aquo nos
avesinon finda a Pamerican (voali dire a la forma mai espandida
dins lo monde), dont seria lo mau?

Se refudam un mot ben latin per la soleta rason que
I'anglés 'emplega, alora caura suprimir dau vocabulari occitan
de mots coma dangierds, inaugurar, candidat, afirmacion,
esquirou, etc.

CONTRA-/CONTRA- + VOCALA

La question es de definir cen que devem faire quora un
mot es compauat dau prefixe contra- / contra- ¢ d'un mot
que comen¢a m’una vocala. Exemple: devem escriure
contraefécte 6 contrefécte, contraordre o contrordre?

J.UBAUD?! retén de conservar generalament lo —A ma
de lo levar quora lo segond mot comenga m’un A-:
contramiral / contraordre.

Qu’es l'usatge? Ieu, a respoandre coma aquo sensa gaire
li pensar, mi vendria naturalament de faire sautar
sistematicament lo —A4 de contra / contra, dins toi lu cas.

Se cercam un pauc dins lu diccionaris disponibles :

- ALIBERT non es d’una granda ajuda, que toi lu
exemples an una consonanta a I’iniciala dau segond element...
p g

- RAPIN consérva lo A : contraataca, contraefécte.

- HONORAT parierament, m’un tiret: contra-amiral,
contra-ordre.

- CASTELLANA : parierament.
- MISTRAL parierament (o O per eu, de segut...).

- Espanhou : parierament, ma en un mot solet.

1 DICCIONARI ORTOGRAFIC GRAMATICAL E MORFOLOGIC
DE L’OCCITAN, Trabucaire, 2011.

- Ditalian conserva contro- davant vocala, ma pas
davant un O': controfensiva, contrordine.

- LAVALADA, en lemosin, conserva totjorn lo a (de
coups en un mot solet, de coups en doi m’un tiret).

- Catalan : a totjorn conservat, un mot solet.

- Diccionari dau CREO-Provenca: contra-ordre, dins
lo francés-provencau, ma contra-ordre / contrordre dins lo
provencau-francés, dont s’atrovon contra-indicar /
contrindicar e contra-istar / contristar.

En soma, mi sembla que la logica demanda de faire
coma lo CREQO, en donant la dobla forma.

L’italian, aparentament, porria donar rason a
J.UBAUD, en escrivent un coup solet la consona que reven,
coma J.UBAUD prepaua per lo A. Ma, en realitat, non es ver:
en italian, siam ben davant la mema vocala, [0]: contro +
ordine, alora qu’en lengadocian, quora avéem contra + atac,
avem ben doi A visualament, ma foneticament li a un [o] e un
[a], doncas doi vocalas diferenti, e quora s’escriu contraordre,
aqui au contrari si fa coexistir un [o] e un [9].

Pura, en nigard, avem ben doi [a] e si porria aplicar la
regla de J.UBAUD... Ma revendria, au fond, a crear una regla
particuliera au nigard. L.a dobla forma mi sembla la causida mai
pertinenta.

COPA(S)

La question es de saupre se cau escriure pilhar lu doi
de copa(s) o pilhar lo doi de copa(s), dins 'expression que
vou dire s’esbinhar.

RANCHER escriu « Piglia Iu doui de coupa e s’en
courre ben leu. » (Lou lioun e lou vedeu). Mi soveni dau
Majorau COMPAN que m’expliquet qu’éron li doi cambas que
si bolegavon rapidament coma li doi lamas dei ciseus. Ma
CASTELLANA dona pilha lou doui de coupa.

Li a de tota evidenca un rapoart m’au jucc de cartas,
dont li copas son un dei quatre signes que figiron sus li
cartas (au noastre s’emplégon plus, ma s’atrovon encara en
Italia coma en Espanha).

La confirmacion veén d’Italia. Una expression
bolonhesa di, per s’esbinhar: tdr s6 al dii ed cdpp, qu’en
occitan si revira per pilhar lo doi de copas.

Perqué lo doi de copas? Dins un juec italian, la
briscola,lo doi de copas es la carta mai bassal, 4 tau ponch que
quora si vou jugar a tres e non a quatre, coma cau levar una
carta per n’en gardar 39, es lo doi de copas que sileva. En soma,
aqueu que pilha lo doi de copas si mete foara dau juec...

1 Una autra expression italiana di : « giocare briscola per prendere il due di
coppe », que blaima aqueu que juéga una carta auta per pilhar pas grand caua
(aqueu que fa d’esfoar¢ importants per un resultat pichinet). Es coma aqueu
que, a la belota, juega lo vint per copar sobre d’un set.

coOu

Per designar la part dau cors que ten la testa sus li
espatlas, lo nicard emplega /% coal. Li a finda una forma ¢d/, non
diftongada.

Ma lo provencau emplega la forma cwu. De non
confondre embé lo cwup. Dins expression si montar lo con (si
pavanar, si vantar), es clar que si tracta dau cva/ (coma en francés
se monter le con).

COUP / COP - TROUP/ TROP

L’occitan estandard a trop / cop.

D’unu dialéctes, coma lo nicard o lo provencau
ofiental, an coup / troup.

Dire d’escriure dapertot li formas de 'occitan estandard
en auguent la libertat de faire la diftongason, aquo es una
ipocrisia qu’engana plus degun de serios. ..

Lo CLO preconisa cop e trop coma formas
refetrenciali, en admetent li formas coup e troup coma
variantas. Ma parlon de vocalisacion dau =P per explicar coup
e troup, coma dins cau per cap. Ma alora cauria escriure cou
e trou...

Que n’en di 'etimologia?

Lo latin colaphus (d’'un mot grec), en passant per una
forma popularia *colpus, a donat colp (italian colpo, castilhan
e portugués golpe, catalan colp), ¢ lo francic *thorp/ throp
(responsable de tropeu e estrop) a donat trop, en passant per
lo latin medieval troppus (trop, m’au sens de « foarga »,
« totplen », que si retrova dins lo francés parlat actual: « c’est
trop beaul! », « c’est trop bon »).

Colp e trop son li formas de 'occitan medieval (e mai
se RAYNOUARD nota 'existen¢a d’una forma cop sensa n’en

donar minga exemple...):

« Non fezetz colp d’espaza ni de lansa »
(Albert Marqués & R. de Vaqueiras)

« Colp de joi me fier que m’auci »

(. Rudel)

« Trop vos am mais qu’ieu no sai dir »
(E. de Barjous)

Dins lu dialectes que vocalison [I] en [w], deuriavam
normalament aver coup e trop, ¢ alhors colp e trop.

Ma es pas cen qu'avem en realitat. Versemblablament
per analogia, avem d’un costat coup e troup, ¢ de lautre cop
e trop: d’un costat es trop que perde lo sieu caracter etimologic
per donar troup, de 'autre caire es colp qu’a perdut lo sieu per
donar cop.

Li doi coblas son doncas parierament legitimi, estent
que pauon tot-ai-doas lo meme problema en rapoart a
I'etimologia ma respecton la prononciacion d’usatge dei uns e
dei autres.

CROMOSOMA

Tocam aqui un problema que si paua ja per d’autres
mots coma asimetric/assimetric/a-simetric. Dins lo
diccionati nicard, avém causit de donar:

asimetric, a adj. [as-] Assimetric.
assimetric, a adj. Sensa simetria. Var.: asimetric.

La solucion cromo-soma de Jacme TAUPIAC
es plenament justificada, e mai s’a priori sembla estranja au
non-especialista ... E alora cauria finda escriure a-simetric, etc.

Per I'italian, avem ben cromosoma [kromo’s’) ma]. La
regla de Titalian es que dins lei mots compausats cada mot
conserva la sieu prononciacion d’origina. Es ansin que girasole
(lo noastre vira-soleu) si di [d3ira’sOle|, qualsiasi (lo noastre
quau que sigue, format de quale + sia + si) si di [kwal’siasi]
(e defoara de Genoa, dont si di correntament [kwal’siazi].), etc.

Es ja cen que fem per laccentuacion dei mots
compauats ...

Doncas, se faém coma lu Genovés, devéem escriure
cromosoma ¢ prononciar un [z]. Ma avem minga rason de
seguir la regla genovesa (que reven a-n-un francisme...).

Se fém coma lu Italians, devém escriure cromosoma e
prononciar [s]. Mi sembla que pou passar per de mots de
formacion occitana coma virasoleu, mai dificilament dins un
mot sabent coma cromosoma. Meneria segurament au
francisme [7] ...

D’un autre costat, cromo-soma non es aisat per lo
comun dei mortals ...

Alora, preferissi laissar coexistir li doi formas
cromosoma (pacienga se la prononciacion passa a [z]!) e
cromo-soma (que caura explicar, ma es ver qu’es bessal pas un
mot d’emplec quotidian ...).

Ma tot aquo es un vejaire de nicard que practica
quotidianament I'italian...

DAMONT, DAVAU

Lu puristas de la norma occitanista voalon escriure
d’amont, d’avau. Es bessai ben de voler conservar lo liame
morfologic mé amont ¢ avau.

Ma perqué si complicar coma aquo, sobretot que lu
derivats s’escrivon en un mot solet: davalar, davalada. Degun

escriuria *d’avalar, *d’avalada.

E, per restar dins la coerenga, cauria finda notar, per
exemple, *d’avant, *d’arrier, etc.

DOBTE / DUBI

Pas de problema per pronongar un mot coma dobte:
aquo es dich clarament dins tot obratge serids, e m’arresterai a
L’ORTOGRAFIA OCCITANA, sos principis(a cu
aprendrai qu’es de Robert LAFONT?...), p. 68, dont es escrich
que —BT- = [tt], [t].

Doncas, avem ['du(t)te] (dobte), [du(t)’tus] (dobtds),
etc.: li a pas de ... dobte!

Ma en nigard, aquo fonciona pas, perqué lo nicard
emplega li formas italianejanti dubi ([’dybi]), dubids
(|dy’bjus]), dubitar ([dybi’ta]), etc. (italian dubbio (|’dubbjo]),
dubbioso ([dub’bjozol), dubitare(|dubi’tare]), etc.).

La promiera reaccion d’un occitanista seria d’emplegar
una ortografia englobanta e d’escriure *dubti, etc.; mai aquo si
pou pas, perqué, d’apres lu principis generals de la grafia
occitana, nos doneria una prononciacion *['dy(t)ti], que de
segur non si pou admetre...

Cau doncas conservar per lo nicard li formas dubi,
dubids, etc. (non cresi que la solucion d’eliminar li formas
italianejanti per emplegar li formas panoccitani sigue aqui una
boana solucion).

DOMINO

Un cas proche de cen que, a passat temps, avem ja
estudiat dins de cas coma cinema o radio. Lu divers
documents quavéem a la noastra disposicion, coma sovent,
dénon de pistas diversi: sembla, encara un coup, que sigue
solament perqué non an estudiat la question...

N’i a que si son acontentats d’imitar lo francés e
emplégon domino. F. GAG, per exemple, emplegava domino
(dins Lu doi vi€lhs), ¢ es donada la mema forma dins de
nombrés  diccionaris  (CASTELLANA, CANTALAUSA,
RAPIN, CREO-Provenga, LAVALADA, ...).

Que fan li lengas vesini?

Lo catalan n’ajuda pas gaire, que dona domind per lo
vestit eclesiastic e domino per lo jucc, tot en dient que lo mot
ven dau francés. L’espanhou dona parierament domind, tant
coma lo portugués, dau temps que litalian, logicament,
consérva 'accentuacion latina e a domino.

En occitan, s’atrova finda la forma domino, coerenta
mé cinéma, ma non correspoande ai abitudas de
prononciacion dau nigard.

Situacion confusa, doncas!

La noastra causida de cinema nen demanda aqui de

preconisar la forma domino [’dOmino], en presentant coma
variantas domino (coerent m’ai lengas vesini) e domino.

DONT / D’ONT

La norma oficiala de 'TEO escriu d’ont, per marcar lo
ligam mé la forma ont(e).

Perqué pas escriure dont, en un mot solet ? Aprés tot,

lu Italians an dove (latin de ubi) a costat de ove (ubi solet), e
lei Castilhans an donde (latin de unde).

DORSIER / DOSSIER

En occitan modérne, se s’emplega mai que mai
esquina (coma l'italian schiena) per lo cors uman, li formas
dors/dos son pura encara vivi dins d’uni expressions, coma
«lo dors de la camba » (veire I'italian i/ dorso della mano, etc.).

La forma classica, etimologica, es dors, dau latin
dorsum, emai se lo —R- dispareisse dins la prononciacion coma
dins revers, travérs, ctc.

La forma dos, ja presenta dins la lenga medievala
(Roman de Jaufré: « E-lIs mans detras lo dos liar »), vén dau
latin populari dossum.

Lu compauats? Raynouard dona dorssar (= bastonar),
endossar, trasdossa (= carga, fais), doncas de formas en —rs-
e de formas en —S§-.

Li formas classiqui dors, dorsier, etc. poadon éstre
retengudi coma englobanti sensa gaire de dificultat, coma
revers, ctc. dont escrivem lo —R- que lo prononciém o non. Li
formas dos, dossier, etc. son pas a foarabandir: son de formas
populari anciani, que correspoandon a la prononciacion
correnta.

DRALHA / DRAIA

Grossa esitacion dins lu occitanistas!

MISTRAL dona draga en viclh occitan, draga en
bas latin, traha, trahea, tragula enlatin, e Emil LEVY dona
draia per 'occitan ancian.

La forma anciana draga (directament dau bas-latin
draga) dona normalament draia, coma bragas que dona

braias.

Ma lo latin tragula, identic en corse, dona dralha
(coerent embé I'italian draglia).

Doncas, li doi formas son etimologicament correcti.

DURADIS O SOSTENIBLE ?

Lo francés emplega développement durable que, se
lo reviréem literalament en occitan, dona desvolopament
duradis.

Mai espanhou ditz desarrollo sostenible (desarrollo
sustentable en Chile), l'italian sviluppo sostenibile, lo catalan
desenvolupament sostenible, que venon de Tanglés
sustainable development.

En occitan, s’emplegam desvolopament duradis,
fasem doncas un francisme, s’emplegam desvolopament
sostenible, fasem un anglicisme, mai aqui I'anglicisme nos
avesina ais autrei lengas latinas, laissant lo francés solet dins son
canton...

-EM & -ETZ

Si parla aqui dei desinencas dei personas 4 e 5 dau
present (indicatiu, subjontiu, imperatiu) e dau futur.

A la debuta avion un [e] barrat, ma Pevolucion Ia
dubert en [e].

Aquela evolucion, la pilham en compte per lo present
de l'indicatiu:

avém, volém, disém, etc.

Ma es pas pilhada en compte per lo present dau
subjontiu, per 'imperatiu, ni per lo futur (qu’es analiticament
format de I'infinitiu dau verbo que li s’ajusta lo present indicatiu
dau verbo aver, e avéem doncas: finir + avém = finirem, finir
+ avetz = finiretz...).

Perqué ? Un pauc per tradicion, estent que, sovent, lu
codificators an pas una conoissenca precisa de tot cen que si
passa dins toi lu dialéctes — e cu li porria getar la peira per aquo?
— e doncas si fidon de cen que poadon lieger aqui e aia. Ensin,
li informacions qu’an sota man son pas totjorn fresqui fresqui...
E un pauc perqué lo lengadocian central (dixit ALIBERT) a
conservat lo [e] dins aquelu temps e a evoluit en [e] unicament
au present de I'indicatiu (ma la remarca precedenta s’aplica a la
lectura de la Gramatica Occitana d’ALIBERT, aquo es
evident...).

Se pilham en compte I'evolucion fonetica (e la devem
pilhar en compte, en nom dei ligams qu’unisson lu tres presents
e dau ligam qu’unisse lo present de l'indicatiu e lo futurl), résta
a aplicar simplament la regla de basa de la grafia classica:

[e] si nota E en posicion atona o en posicion tonica reguliera,

Ve

E en posicion tonica irreguliera.
[¢]tonic si nota E.

Dapertot donte prononciam un [e], devém doncas
esctiure -EM, -ETZ. En mai d’aquo, s’un jorn vorguessiam
vertadierament causir una forma referenciala realista e
pertinenta, seria lo [e] que si cauria pilhar en compte:

Sentém
Que sentém
Sentém!
Sentirém

EMB’AU, M’AU, etc.

Lo nigard non s’acontenta de combinar la preposicion
embé (correntament mé) e larticle definit: ajusta entre lu doi
la conjoncion a.

Aquo fa que, dont lo lengadocian a per exemple ambe
+ lo = ambe’l, lo nigard a embé + a + lo = emb’au (mé + a
+ lo = m’au).

Aquo fonciona parier au plural:

Embé + a + lu = emb’ai (mé + a + lu = m’ai)
Embé + a + 1i = emb’ai (mé + a + 1i = m’ai)

Ma cau pas creire que lo dialecte nigard sigue una béstia
estranja per aquo! Lo lemosin a la combinason emb + de
(emb-d’ela, emb-d’aquo, p. 061 dau Diccionari
Francés/Occitan de LAVALADA), e litalian a una forma
analoga quora di insieme a.

EMBE / EMBE

Lu mistralencs escrivon generalament li formas oxitoni
: ambé, amé, embé, emé, dau temps que lu occitanistas
aparon li formas paroxitoni ambe, embe.

Per relativisar lo problema, devem dire immediatament
quaquelu mots son jamai tonics dins la frasa. Quora diem
« véni ambe/ambé tu », en realitat es "accent de la frasa qu’es
important, es a dire aqueu que cala sobre tu. Parlam doncas
unicament d’accents segondaris, dont li sillabas, en veritat, non
son toniqui, ma unicament un pauc mai foarti (pura, quora
consideram lo mot solet, per facilitat, diem tonica la sillaba un
pauc mai foarta).

Jacme TAUPIAC a rason de dire dins L’OCCITAN
MODERNE que la forma paroxitona ambe es
etimologicament correcta, a partir de la forma medievala ab.

E a finda rason de dire que non es normala Pelision dau
¢ dei formas ambé/embé, vist qu’es generalament una vocala
debla que pou tombar, pas una vocala tonica.

A-n-aquo, si pou pura respoandre que li formas oxitoni
an la sieu justificacion.

Perqué la forma mai emplegada dins la lenga correnta
en Provenca orientala e practicament exclusiva a Nica es [me]
(Im] davant vocala): se lo A- foguesse vertadierament tonic,
tomberia lo —E;, pas lo A-, per la rason evocada dins l'autre sens
aqui sobre... En clar, [me] pou pas venir de ['eme]/[’ame], mai
unicament de [a’me]/[e’'me]. Aquo es confirmat dins LO
CONVISE n° 47, dont ai trovat ’bé per ambé.

Tot en gardant ben present que s’agisse d’accents
segondaris e que li sillabas, dins un tau cas, an en realitat un
accent esquasi nul. ..

Es precisament aquesta quasi-nullitat que permete
d’oblidar la régla generala de I'elision: doi sillabas esquasi pas
accentuadas an parierament la possibilitat de s’amudir.

Cen que devém admetre es un desplacament de I'accent
segondari, de la promiera sillaba a la segonda: s’arrestar ai
formas paroxitoni seria fixar arbitrariament la lenga dins un
estat anterior 2 la realitat actuala.

Li formas ambé, amé, embé, emé, mé, son doncas
plenament justificadi. Aquelu qu’an doi sillabas demandon
doncas I'accent sus la darriera, dins mé lo devem laissar, per
coerenga tant coma per evitar de confondre m’au pronom
personal me.

EN/NE, M’'EN/ME’N, etc.

Enclisi o proclisi ? Lu occitanistas  escrivon
abitualament li formas enclitiqui (me’n, te’n, se’n, ne’n), alora
que lu mistralencs emplégon pusleu li formas proclitiqui (m’en,
ten, s’en, n’en). Denant de respoandre, cau saupre
s’emplegam EN o NE.

S’escrivi: de pan, n’ai; de poesias, n’audi sovent, es
clar qu’emplegui NE m’una elision.

Dins una frasa dau meme tipe, ma davant consonanta,
en provengau coma en nicard avem ['nen], que d’unu vorrion
escriure ne’n ma li explicas aqui-sota fan veéire que vau mai
I'escriure n’en: n’en parli, n’en volém.

Dins lu autres cas, es generalament dich qu’avem, per
exemple, me (mi) + ne = me’n. Aquo si porria admetre en
regarjant unicament lu exemples donats au promier paragrafe.
Ma ten plus se regarjam d’autri construccions.

Es ver que lo lengadocian di : 1o’n = lo + ne, que lo
gascon di no’n = nos + ne Ma es pas ver per toi lu dialectes.
En Provenca, per exemple, si di Pen, que podem pas escriure
autrament, cen que fa ben veire que si tracta de lo (I’) + en.

Mema caua m’ai pronoms me (mi), te (ti), se (si) : toi
lu «saberuts» s’arreston totjorn a la terga persona. S’anésson un
pauc veire au plural, veirion que dins una partida de Provenca
(e totjorn en nigard) nos deven n’ davant vocala, e vos deven
parierament v’ : n’ajuda per nos ajuda, v’ajuda per vos ajuda,
e naturalament : v’en parli.

Fa que, per lo provencau e lo nicard, lu tenents de
I'enclisi son constrenchs de presentar e d’emplegar de
paradigmes incoerents e gramaticalament faus!

Un exemple patetic es lo verbo s’en anar :

s’en anar se’n anar
m’en vau me’n vau
t’en vas te’'n vas
s’en va se’n va
s’en anam se’n anam
v’en anatz v’en anatz
s’en van se’n van

A tau ponch que, per evitar I'incoerenca, lu aparaires de
se’n anar preconison d’emplegar s’enanar, que dona :

m’envau
t’envas
s’enva
s’enanam
v’enanatz
s’envan

E aquo, en realitat, es just una forma que reconoisse
ipocritament la validitat de s’en anar, a la diferenca que
s’emplégon d’accents !

Li a finda li formas dau tipe n’i en doni = n’en doni a

eu (a ela), que non si pou escriure *n’ie’n doni, e doncas fa
ben véire que siam en presenca de EN.

Dins un article publicat dins LO LUGARN, Cristian
RAPIN escriu:

«Lois Alibeért rapela que INE repren sa forma primitiva
EN dins los gropes de pronoms apres : Lo, Las, Los, Nos,
vos.

Son tombats dins lo gorg mas pensi que los en
tirarem.

Vos ai pro vistes. Anatz-vos-en ! »

«L’adverbi pronominal NE es sovent redoblat dins la
lenga parlada.

ueste pastis es bravame on. N’en voli mai.
A t ti bravament bon. N’en voli mai

Ai pas cap de rason de lo sacar defora. Donatz-me
n’en.»

Retén doi cauas importanti per lo noastre prepaus:

1) ENes la forma primitiva.
2) EN es la forma qu’apareisse dins la construccion
redoblada, qu’es la forma proclitica N’EN.

Doncas, en Provenca, e especialament a Niga, cau
emplegar N’ davant vocala (exemples mai aut : n’ai, n’audi), e
EN dins lu autres cas, que nen fa emplegar li formas proclitiqui
:m’en, t’en, s’en, n’en, coma ’en, v’en.

1N° 118.

ENZIME / ENZIMA

L’origina gréga en- + zymé deuria ben donar enzime.
Ma la diversitat es grandal

COUPIER dona un enzimo, LAVALADA dona un
enzime, RAPIN dona un enzime, ZINGARELLI (italian)
dona un enzima (masc), lo castilhan a enzima (fem), lo
portugés a enzima (fem.) e lo catalan a un enzim(a).

Ma lo lexic de biologia de 'IEO a retengut una
enzima. Nos alinherém doncas sobre d’aquesta causida.

ESCLAVITUT / ESCLAVITUD

Lu diccionaris mistralencs doénon esclavituda
(MISTRAL, CASTELLANA, COUPIER) e aquelu occitans
dénon esclavitud. Avém ja parlat de la finala en —A dins
larticle a prepaus de abitud/abituda. Ma aqui lo problerma es
leugierament diferent: litalian a schiaviti, au contrari de
abitudine, e cen que nos ocupa es doncas de saupre se devem
notar esclavitut o esclavitud.

Coma totjorn, per veire li cauas mai clarament, cau anar
faire una virada dins li lengas vesini...

L’espanhou a esclavitud. Ma coma dona juventud
dont escrivem joventut, ciudad dont escrivem ciutat, nos
avangca pas gaire!

En catalan, dénon esclavitud, ma es largament
espandida la forma esclavitut ('ai trovada tant en valencian
coma en aragonés).

L’italian, eu, destria groventu, schiavitu de abitudine,
solitudine.

Doncas, se seguissem cen qu’avem escrich per
abitud(a), devem destriar joventut, esclavitut de abitud(a),
solitud(a). Avem minga rason de causir la forma en —D, que
nos faria tombar dins una ... esclavitud catalanejanta...

ESPADASSIN / ESPADACIN

Lu diccionaris occitans dénon espadasssin, que
seguisse lo francés spadassin., dau nom d’un personatge de
Rabelais, lo comte Spadassin.

L’origina es litalian spadaccino, que ven de
spadaccia, compauat de spada (espada) e dau sufixe pejoratiu
—accia.

Lo catalan escriu espadatxie I'espanhou espadachin.,
formas que consérvon estrechament la prononciacion dau —
CC- de Titalian. Se faguessiam parier, cauria notar
*espadachin.

En veent lo —C- de litalian, si porria finda dire que la
forma espadassin es un francisme, coma fantassin per
*fantacin. La forma correcta seria doncas *espadacin.

Pura, en occitan, lo sufixe pejoratiu correspondent es —

AS (fem. —ASSA), que trobam dins espadassa. L.a forma
correcta es doncas espadassin.

ESPIA

Lo DICCIONARI ORTOGRAFIC menciona
«espia? 1. espion nm/nf>» e, plus luénh «espion, a n». La
question es de saupre quala forma devem adoptar e, sobretot,
de definir lo genre dau mot espia en occitan.

MISTRAL dona espioun, espioun, espien (m.), espia
(g.) espio (nic.), tot au masculin.

CASTELLANA dona spia / espia (c espiéta,
espioun, espiounage, spia / espia, tot aqud ben incoerent
per lo e- inicial).

Lo diccionari CREO Provenga dona espion (m.), en
senhalant espia au feminin coma forma classica anciana.

Lu ancians, justament.. LEVY e RAYNOUARD
dénon solament espia au femenin.

Lo francés, eu, a eliminat épie (femenin) a la fin dau
siecle XII" per li preferir espion, que ven directament de
Iitalian spione.

L’italian a spia au femenin, que correspoande doncas a
la forma classica de Toccitan, e spione, spiona
(aumentatiu/pejoratiu, dei doi genres), qu’a donat lo francés
espion.

L’espanhou a espia, (n.m. e n.f.) e lo catalan a espia
(n.m. e n.f)): an causit d’emplegar lo terme dins lu doi genres.

Doncas, en occitan, la forma classica es lo femenin
espia, que non paua de problema a un Nigard acostumat a

Iitalian. Deu restar la forma de basa. Pura, podém segurament
ajustar la forma un espia, coma lu vesins catalans e castilhans.
Tot en conservant un espion / una espiona.

ETC. / ECA.

Si tracta aqui de capir perqué tant d’occitanistas
escrivon eca. per 'abreviacion de la formula latina et caetera.

Coma totjorn, una ulhada ai formas presenti dins
d’autri lengas nen sera d’una granda ajuda... Vaqui un pichin
tableu:

Lenga Forma Abreviacion
completa
LATIN et caetera -
et cetera
FRANCES et caetera etc.
et cétéra
ITALIAN eccetera cec.
(etc.)
CASTILHAN etcétera etc.
CATALAN etcétera etc.
PORTUGUES et cetera etc.
ANGLES et cetera etc.
etcetera &c.
ALEMAND - etc.
OC (mistralenc) et cactera etc.
et coetera

De dont soarte, doncas, la forma aberranta *eca., que
sembla en totala incoerenga m’ai lengas-sorres coma m’ai
lengas qu’emplégon una forma analoga de la formula de basa?

Una respoasta si pou trovar dins lo DICCIONARI de
C. RAPIN, que dona:

cf;;)nlﬂeia Abreviacion
etcetéra etc.
e ¢O autre e.c.a.

€ causas autras e.c.a.

Doncas, a costat de l’abreviacion referenciala etc.,
RAPIN reteén doi siglas, e.g.a. e e.c.a., ma pas *eca. m’ai tres
letras estacadi.

Dins li abreviacions, vau mai s’en tenir 2 una forma
comuna, coma fem, per exemple, per km, hl. La forma
englobanta es lo latinisme et ceteéra, alora devem escriure etc.,
coma lo fa justament Josiana UBAUD dins lo sieu
DICCIONARI ORTOGRAFIC.

FANTASSIN / FANTACIN

En veent lo —C- de I'italian, si porria dire que la forma
fantassin es un francisme, coma espadassin per *espadacin.
La forma corrécta seria doncas *fantacin.

L’espanhou e lo catalan non n’ajudon, que dion
respectivament soldado de infanteria e soldat d’infanteria.

Ma lorigina dau mot es litalian fantaccino, qu’es a
Pencoup pejoratiu (sufixe —accio) e diminutiu (sufixe —ino) de

infante (latin infans).

Pura, en occitan, lo sufixe pejoratiu correspondent es —
AS. La forma corrécta es doncas fantassin.

FARCA / FARSA

Farcir o farsir, etc: lu diccionaris occitans
trantalhon: farga, farsum, etc.

N’i a finda que tempton d’establir una diferenca
entre farga, farcir, etc. per lo manjar e farsa, farsejada, etc.
per si rire, coma litalian, que destria farcire, farcia, farcito
(= plen) per lo manjar de farsa per la comedia.

La veritat es que Porigina es lo verbo latin farcire,
que deuria donar unicament de formas m’un -C- 6 un —C-.

FICHA, FICHIER, FICHAR, FICHATGE

En defoara dei dialéctes que palatalison abitualament lo
C, la palatalisacion si deu defugir, en tant que francisme. Es
coma aquo qu’escrivem cambra e non *chambra, cavalier
pusleu que *chivalier, causir e non *chausir, etc.

Si recomandon finda coma formas referenciali fica e
fiquier en placa de ficha e fichier. Sembla logic.

Pura, se regarjam un pauc en co dei vesins, non podém
plus estre tant categorics!

En italian, lo problema non si paua, que si di una
scheda, uno schedario.'

Lo catalan escriu fitxa (que fa remontar au francés, per
I'intermediari dau castilhan ficha), fitxer, fitxar, ¢ fitxatge.

Lo castilhan a ficha (efectivament d’origina francesa),
fichero, fichar, fichaje.

Lo portugués a ficha, ficheiro, fichar.

La coerenga m’ai parlars vesins nen demanda doncas de
recondisser lorigina frances d’aquela familha de mots e de
causir li formas ficha, fichier, fichar, fichatge, e non li formas
artificiali *fica, *fiquier, *ficar, *ficatge.

! Un file (mot american) en informatica e un archivio per PADN.

FOART

L’adjectiu foart (fort) ¢ra a lencoup masculin e
femenin dins la lenga anciana, per de rasons d’etimologia.
D’aqui de noms coma Rocafoart, dont I'adjectiu que sembla
masculin (ma non I'es!) vén completar un nom femenin.

Era parier per grand.

FONS / FOND

En vi¢lh occitan, s’emplegava fons, fonz (funz, fons
en viclh francés), e fontz per la térra. I origina es lo nominatiu
latin fundus.

Au jorn d’encu¢i, avem fons (coma en catalan), e lu
sieus derivats coma fonsier, enfonsar (ALIBERT dona
enfonzar).

Ma lo nigard, qu’encara un coup seguisse la sieu rota a
despart, di [funt(e)], e lo podem pas escriure autrament que
fond. Es una forma que ven, coma lo francés moderne, I'italian
e lo castilhan fondo, dau latin fundum (es a dire de l'acusatiu,
segond la régla generala dei lengas latini).

Lo nicard deu doncas escriure lo fond, sensa
quaquo I'empache d’escriure fonsier ni enfonsar coma
totel lu autres dialeéctes d’oc, sensa tombar dins la leca de
I'imitacion dau francés, que faria escriure *foncier e
*enfongar.

FORMA / FORMA

Despi que vos parli de formas gramaticali, li a una
question que mi tafura: devi contunhar a dire forma , coma ai
totjorn audit dire en co mieu, 0 devi emplegar forma?

Al fach lo torn de quaucu Diccionaris: (ai causit
d’escriure tot en grafia classica per ¢stre mai clar, e mai s’es pas
la grafia d’origina dei obratges citats)

1) CASTELLANA (nigard-francés e francés-nigard) : forma.
Causida estonanta, estent que lo reproche mager fach a
CASTELLANA es de donar troup d’italianismes e que
I'italian, justament, a un [o] barrat.

2) BLAQUIERA (francés-nicard) : forma. BLAQUIERA
emplega sovent una grafia personala, ma a lo meriti de
rendre compte estrechament de la prononciacion.

3) CREO-PROVENCA (francés-provencau) : forma /
forma.

4) ALIBERT (occitan-francés) : forma.

5) RAPIN (fran¢és-occitan): forma.

6) LAVALADA (francés-lemosin) : forma.

7) COUPIER (francés-provencau) : forma.

8) MISTRAL (Tresaus) : forma/forma (m., rh., d.), valent 2
dire, a Pengros, forma en Reiaume e forma en Empéri.

Mrarresti aqui per lu Diccionaris, estent que cadun aura ja
notat li contradiccions en nigard e en provengau tant coma en
lengadocian. Ma la caua es encara mai complicada qu’aquo.

Normalament, se seguissem la régla abituala, avem una
correspondenca entre lo substantiu e lo verbo de la mema
familha. Doncas, deutiavam aver dun costat la

forma/formar/ieu formi/nautres formam (verbe a
alternanca vocalica), e de P'autre costat la forma/formar/ieu
formi/nautres formam (vérbe sensa alternanca vocalica).

)

2)

3)

Que n’en dion lu libres de conjugason e li Gramaticas?

La Gramatica dau CREO-Provenca dona lo verbo coma
non sotamés a l'alternancga vocalica; laissa doncas perdre,
normalament, lo substantiu forma.

La Grammaire du verbe provengal de B. GIELY es en
grafia mistralenca; deuria doncas seguir ¢cen que di
MISTRAL, es a dire retenir per lo provengau lo substantiu
forma e conjugar sensa alternanga vocalica. Ma aqui,
patatras! Presenta lo veérbo formar coma un verbo a
alternanca vocalica. ..

SAUZET & UBAUD : formar es donat sensa alternanca

vocalica.

Vees lo pastrolh | Cu a rason ? Ieu, pensi que devem seguir

ALIBERT e SAUZET & UBAUD, vist que I’etimologia latina
forma dona logicament forma en occitan, m’un [u]. E forma
sembla alora un francisme.

Contunhi doncas d’escriure la forma/formar/ieu
formi/nautres formam.

FRASA, PARAFRASI, PERIFRASI

Vaqui una esitacion de finala : parafrasa e perifrasa
coma frasa, o parafrasi e perifrasi?

Lo grec phrasis, paraphrasis e periphrasis donon
logicament frasi, parafrasi e perifrasi, coma per exemple
crisis e analisis donon crisi e analisi. Pura, escrivem frasa. E
en seguida, s’es escrich parafrasa e perifrasa, per coerenca.

Una recerca dins lu obratges d’occitan e dins li autri
lengas dona d’opinions divergenti.

RAPIN, UBAUD, lu diccionaris dau CREO Provenca
e lo diccionari de I'Escola de Bellanda dénon parafrasa,
perifrasa. MISTRAL e COUPIER dénon parafraso,
perifraso, CASTELLLANA dona parafrasi, perifrasi.

Li autri lengas?

italian parafrasi’ | petifrasi
catalan pardfrasi | perifrasi
espanhou pardfrasis | perifrasis
galician pardfrase | perifrase
portugués pardfrase | perifrase
romanés parafrazd | perifrazd

L Li éra una vielha forma parafrase, coma lo galician e lo portugués,
que non es plus d’usatge.

Per nos esclairar, podéem regarjar cen qu’an donat
d’autres mots grécs acabats en -IS, coma parenthesis,
synthesis, analysis, crisis. E aqui pas de dubi en occitan:
avem parentési, sintési, analisi, crisi, formas que fan
I'unanimitat dins lu obratges citats aqui sobre.

Dins li autri lengas, avem :

italian parentesi | sintesi | analisi | crisi
catalan paréntesi | sintesi | analisi | crisi
espanhou paréntesis | sintesis | andlisis | crisis
galician paréntese | sintese | andlise | crise
portugués paréntese | sintese | andlise | crise
romanés parentezd | sintezd | analizad | crizd

Siam en totala coerenca mé l'italian, m’au catalan e mé
I'espanhou. Sembla doncas clar que, en causa de 'etimologia e
de la mema coerenga mé litalian, lo catalan e 'espanhou, si
deuria dire parafrasi, coma sintési, parentési, analisi, crisi.
Lo galician, lo portugués e lo romanés an de formas diferenti,
ma que seguisson una logica intérna.

Ma se regarjam a lencoup cen quan donat
respectivament paraphrasis e phrasis, en metent tot dins un
solet tableu, avém:

italian parafrasi | frase
catalan parafrasi | frase
espanhou pardfrasis | frase
galician pardfrase | frase
portugués pardfrase | frase
romanés parafrazd | frazd
occitan parafrasa | frasa

| parafrasi |

Aquo complica li cauas! S’admetém que parafrasi e
perifrasi (CASTELLANA) son d’italianismes, li a plus gaire de

coerenga entre I'occitan e li lengas vesini.

Sembla totalament irrealista de cambiar frasa, soleta
forma establida, en *frase, per s’alinhar sobre li lengas vesini, e
podém dire que tant vau conservar la coerenga occitana
parafrasa/frasa. Ma la forma parafrasi a per ela la foarca de
I'etimologia e de la coerenga m’ai lengas vesini, e per aquo la
devem causir en prioritat.

G/TG

Si paua lo problema de G e de TG, que sovent

I'usancier mejan a ben de mau a destriar quau deu emplegar
A costat dei formas etimologicament corréctas, avem ja
vist imatge, retjon, relotge, es a dire una generalisacion dei

formas mé T.

Regargém un pauc la parentcla ...

latin castilh | italian catalan | occitan

an
imagine imagen | immagine | imatge | image
religionem religién | religione | religié religion
horologium | reloj orologio | rellotge | reloge*
vertiginem vertigo | vertigine | vertigen | vertige
viaticum viaje viaggio viatge viatge
paginam pagina | pagina pagina | pagina/pagi

na

* Forma etimologicament corrécta.

Tres cauas son clari:

1) Lo castilhan a totjorn una consonanta simpla.

2) Litalian e occitan an la mema reparticion (ma litalian
fa totjorn sentir la diferenca dins la prononciacion e a
doncas besonh de destriar).

3) Lo catalan, de coups que li a, s’aluénha de I'etimologia
per s’avesinar a la sieu prononciacion.

Que solucion adoptar?
a) Podem contunhar de respectar Ietimologia,
coma fan lu Italians: alora devém foarabandir

relotge, imatge, retjon, vertitge ¢ emplegar
unicament li formas donadi dins lo tableu.

b) Podém faire mai simple, coma lu Espanhous:
alora devém totjorn escriure la consonanta
simpla: viage, coma image, reloge, etc...
Aquo vou dire qu'anam pas cercar de borra sus
un ou e consideram quavem dapertot una
prononciacion unica, simpla, coma en
provencau. Ma non es la veritat...

€) Consideram que la consonanta dobla es
levolucion normala de loccitan, e notam
imatge, relotge, retjon, etc., coma viatge,
lengatge, lorditge, ctc.

Es clar que la promiera solucion m’agrada mai que

li autri... Ma li a lo cas de relotge, forma anciana que nen
remanda au paragrafe c) d’aqui sobre...

GN / NH

GN o NH ? La question si paua en termes particuliers
per lo nicard: en nicard, dins lu cas que lu doi gropes GN e
NH correspoandon d’un meme biais au son palatalisat [], lu
devem gardar tot-ai-doi 6 devem simplificar tot en NH ?

Aqueu son [1] pou aver doi originas :

1) GN quéra ja present en latin: agnus, stagno, etc., e
s’es pi mudat en divers biais en occitan.

2) La notacion de evolucion de NE ¢ NI dau latin:
aranea > aranha, senior > senhor.

La notacion d’aqueu son es estada caotica a ’AtgeMejan:
IN, NN, IGN, INGN, GN, NH, NG, NGN ¢ pas solament
en occitan (es propi aquesta esitacion qu’explica en italian
agnelo a costat d’angelo per lo noastre angel).

Lu principis de la grafia classica reténon per I'occitan
estandard (0 referencial, coma v’agrada ...) :

- GNper [nn]
- NHper [Nn]

Es per aquo qu'un mot coma agnellu es passat a anheu,
sensa conservar lo GIN etimologic. Es per aquo qu’avem dins
una mema familha signe [’sinne] e sinhalar [sina’la).

L’afaire si complica en provengau. Lo GNa poscut evoluir
fins a [wn] (sagnar = [saw’na], signe = [siwne]). Ma non es
una evolucion generala, perqué en d’unu luecs la prononciacion

es [N] (coma en italian), e avem [’sife] e [sa’Na]. GN recuerbe
doncas li tres prononciacions: [nn], [N] e [wn].

Lo nicard, eu, palatalisa esquasi totjorn, valentadire
qu’avem signe = [’sifle| e sagnar = [sa’Na], ensin coma aranha
= [a’rana]. Ma simplifica GN en [n] dintre d’unu mots sabents
coma diagnostic ([djanus’tik]). Una solucion simpla seria
d’unificar la notacion de [N] en NH: sinhe coma sinhalar, etc.,
en conservant GN dins lu cas coma diagnostic.

Es una solucion que fonciona, ma unicament dins
I'encastre d’una posicion limitada au nicard. Escriure sinhe per
[’sine] demanderia finda d’escriure siune per [’siwne| a costat
de signe per [’sinne|, cen que revendria a abandonar lo
concepte de grafia englobanta.

Se volem adoptar un vejaire englobant, cau conservar la
notacion G de I'occitan referencial, en precisant simplament
qu’en nicard GN es [N] dins la mager part dei cas e [n] dins
quaucu cas particuliers. GN recuerbe alora sus ’'ensems occitan
li prononciacions: [nn], [n], [N] e [wn], alora que NH sera
emplegat per lu mots dont lo grope es palatalisat per 'ensems
occitan: signe = [’siwne]|, [’sinne], [’siNe] (en foncion dau
parlar), ma sinhalar = [sina’la].

En realitat, la dobla prononciacion dau grope GN es pas
una dificultat tant greva: aprés tot, si fa en francés sensa
problema®. Lo francés consérva la prononciaion [gn] dintre de
mots coma agnosie, agnostique, diagnostic, etc.; lu mots

pertocats en nicard son lu memes: agnosia = [anu’zia],
agnostic = [anus’tic|, diagnostic = [djanus’tic], etc.

1 Sabi que lo francés non es la referenca absoluda ...

Per nautres Nicards, la dificultat es totjorn de si situar
entre lo nicardisme estrech e la noastra parentcla m’au
provencau (que lo provencau oriental e lo nicard si rajéonhon
sobre mai d’un ponch, lo vei cada jorn mé lu mieus escolans
dau Centre Var) : la solucion aqui prepauada permete de
conservar una unitat grafica dins l'occitan oriental e, vist
d’aquesta man de Rose, nos sembla important.

Empacha pas d’acceptar li variantas dau tipe sinhe,

siune, ctc. (es cen que s’es fach generalament dins lo
DICCIONARI PROVENCAU / FRANCES de
I’Escomessa).

Es finda la solucion preconisada per Robért LAFONT?
o encara per Joan-PEIRE BAQUIE? (president de 'IEO 06,
apres discutida m’ai especialistas dau CREO Provenga).

1 «Vos balhe rason. Lo principi pus generau de nostra grafia es d’arribar tant
coma se pot a I'unitat d’escritura en tolerant la diversitat dei realizacions.
Vese pas ont es la dificultat d’escriure signe e de prononciar [’sine], [’sine],
etc. »

2 « Bessai que lo ti pensaves ja, siéu d’acordi en plen per destriar NH e
GN, cau pas basta pensar « nigard », cau veire cen que fa l'unitat de la lenga
d’0c. La tieu demonstracion es bona, cadun pou legir segond lo luéc Ii
diferenti valors de GN, seria una error de metre de NH dapertot. »

103



GRAND

L’adjectiu grand ¢éra a 'encoup masculin e femenin
dins la lenga anciana, per de rasons d’etimologia. Per aquo la
maigrand (la grand).

Era parier per foart (fort). D’aqui de noms coma
Rocafoart, dont 'adjectiu que sembla masculin (ma non I’es!)

ven completar un nom femenin.

Drautres adjectius avion la mema particularitat : aquelu
acabats en —AL. ES encaralo cas en gascon : 1a causa naturau.

GROP / GROPE

Lo —FE de sostén, una viéelha istoria occitana. ..

Quora lo Conseu de la Lenga s’es pauat la question,
Jaume TAUPIAC m’a fach 'onor de mi demandar lo mieu
vejaire. Es ver que lu Nigards sabon cen qu’es una vocala de
sosten, entre lu —F (lo luec = [lu’leeke], parlat = [par’late],
etc.), lu —O (lo galeroto), lu —A (P’abituda).

Question: devem escriure lo —E 6 non?

En cercant una respoasta, m’es venguda lidea de
grop(e). leu, ai totjorn escrich en nigard grop per lo nos e

grope per la chorma, mai que segur sensa vertadiera rason
etimologica.

Que n’en penson lu autres? Ren de ben establit, me
sembla... Ai fach un pichot tableu de ¢o qu’ai poscut rapugar
cai e lai dins lei Diccionaris:

PARLAR | =NOS | Looon
CASTELLANA | Nicard group gg:(‘)’l‘;fl)’;
MISTRAL Provengau group group
COUPIER Provengau % group(e)

BILAQUIERA | Nigard group %)

S.A.-H.M. Rocabrunenc | group %)
CREO

PROVENCA Provencau % grop(e)
LAVALADA Lemosin %) grope

Es remirable que lu tres diccionaris mai recents d’aqueu
tableu (COUPIER, CREO-PROVENCA e LAVALADA)
dénon grop(e) o grope per lo sens de « chorma». E J.
TAUPIAC m’a confermat que d’autres diccionaris recents
qu’avii pas sota lu uclhs fafon parier. Presa en compte de la
realitat de la lenga parlada?

Doncas, cresi que devem escriure lo grope dins lo sens

de « chorma » e gardar la forma a finala consonantica per lo
sens de « nos » que trobam en nigard.

| INTERVOCALIC

Dins LO VERB OCCITAN, ]J. UBAUD e P.
SAUZET escrivon :

« Una i intervocalica es jamai sillabica en occitan !

Aquo li permete de justificar li formas embraii,
embraia, sensa 'emplec d’accents, e non *embraii, *embraia.

Solament, cen que pou estre ver en lengadocian non I'es
necessariament en nicard... Efectivament, la tombada de —§-
intervocalic dona de formas coma [fa’ii], [di’ia], etc.

Apres un escambi mé P. SAUZET, es apareissut
clarament qu’en admetent lo postulat dau —I- intervocalic jamai
sillabic, podém considerar li formas nicardi dont es vocalic
coma d’excepcions, que noterem alora m’un accent : faii, diia.

Parallelament, escrivem ja caua, paua, ¢ non *caua,
*paua., e escriurem la draia e non *la draia.

E en alpenc, li formas en [ajo] s’escriuran sensa accent :
passaia (= passada), e non *passaia.

Es un sistema que permete d’esparnhar totplen
d’accents.

1J. UBAUD e P. SAUZET, LO VERB OCCITAN, EDISUD, 1995, p.
70.

IMAGE / IMATGE

Lo Conseu de la Lenga Occitana presenta lo problema
—AGE/-ATGE d’un biais estrange'... Indica una forma
iniciala femenina una image, coma una plantage, una
borrage, una cartilage, forma passadi pi au masculin en
pilhant lo sufixe —~ATGE : un imatge, coma un plantatge, un
borratge, un cartilatge.

Aquilo C.IL.O. si destaca de la reégla de basa de la grafia
occitana, qu’es totjorn estada d’escriure - G- quora avem un - G-
etimologic (religion de religionem, vertige de vertigo) ¢ —
TG- quora avém una formacion segondaria (metge, de
medicus, viatge de viaticum, etc.)...

Devem finda dire que MISTRAL dona ja image au
masculin : doncas non es tant recent. E per aumentar la
confusion lo catalan emplega imatge au femenin, cen que ven
roinar la béla teoria dau C.L.O.

Pura, Jacme TAUPIAC va dins lo meme sens, ma en
donant una explica mai pertinenta® I'impossibilitat d’escriure
image en bearnés. Considéra que la forma imatge a alora un
avantatge doble : es englobanta e nos avesina au catalan.

Ma es ben embarrassant per lo parallelisme entre
Poccitan e Titalian, que [litalian a immagine, e pas
*immaggine.

1 LINGUISTICA OCCITANA, NUMERO 6, decembre de 2007,
Preconizacions del Conselh de la Lenga Occitana.
2 L’OCCITAN ESCRICH, |EO, 2004.

Cen que pou semblar totalament incoerent es que lo
C.L.O. escriu imatge (forma considerada popularia), ma
imaginar, imaginacion, etc. (formas sabenti) e pas
*imatginar, *imatginacion. E, dins lo meme temps, conseva
d’'unu mots mé —G- : Cartage, mage.

Cen qu’escriu TAUPIAC nen deuria logicament menar
a Cartatge, matge.

Que dire, alora? En defoara dau bearnés, podem
contunhar d’escriure image, cartilage, etc., coma region,
religion, etc., en faca de viatge, metge, etc. Ma es clar que la
recérca d’una grafia englobanta nen deu menar a imatge,
cartilatge, Cartatge. Dins lencastre dun Diccionari, es
evident que cau donar la dobla intrada.

Aquo dich, si porria finda preconisar image coma
forma referenciala e imatge coma excepcion bearnesa...

IMPERFACH DAU SUBJONTIU

Per imperfach dau subjontiu, s’es sovent lejut que li
formas referenciali avion un [e] (dubert) e que lo [e] (barrat)
d’unu dialectes coma lo nicard éra una evolucion foara norma.

Ma lu teéxtos dei trobadors fan rimar lo subjontiu
imperfach en —ES mé de mots coma cortés, pris, conquis: an
doncas forcadament un [e] barrat.

En catalan, son finda de formas mé [e] (barrat):

cantés
cantessis
cantés
cantéssim
cantéssiu
cantessin

Doncas, li formas referenciali de loccitan son
clarament:

cantessi
cantesses
cantesse
cantessiam
cantessiam
cantessiatz
cantésson

Ii formas escrichi m’un E, recuétbon solament la
b

prononciacion m’un [e] (dubért), que s’aluenha de la forma
classica e non respecta la diversitat.

ITALIANISMES : radio, corso,
ghetto...

Tota lenga viva deu saupre digerir lu manleus que fa ai

lengas estrangieri. Vaqui quaucu exemples de mots que pauon
totjorn un problema ai Occitans.

1)
3)
4)

1)

2)

Toscano/Toscano, etc.
Ghetto/ghetto.
Radio/radio.
Corso/corso.

Lo mieu nom es TOSCANO (= abitant de la region
Toscana). Es un nom italian. D’unu occitanistas I'an
sovent escrich d’un autre biais, per temptar de conservar la
prononciacion tot en emplegant li réglas de la grafia
occitana classica. E ai augut liejut Toscana (ques
[tus’kano]/[tus’kana], prononciacion que correspoande au
nom de la region italiana o a I'abitanta de la region, ma pas
a l’abitant) e Toscano ([tuska’no] qu’es una imitacion dau
francés [toska’no]).

Lo Majorau Andrieu COMPANH, eu, m’a totjorn
sonat Toscan ([tus’kan)]), forma occitana correcta. Ma ieu
ai pas vergonha dei mieu originas, e ai conservat la forma
italiana dau mieu nom, qu’escrivi doncas TOSCANO e li
conservi la sieu prononciacion italiana [tos’kano].

Ditalian ghetto es aqui a origina. Lu Francés an fach que
repilhar lo mot italian en lo prononciant a la francesa, es a

dire en desplagant l'accent sus la darriera sillaba: [‘get:to]
deven [ge’to]. E loccitan? Sovent, emplegam la forma
francesa, qu’escrivem ghettd; si pou justificar se
consideram que lo mot nos es pas vengut de litalian ma
dau francés. Se que non, devem gardar la forma italiana
ghetto e 1a sieu prononciacion italiana simplificada ['geto].

Perqué pas emplegar la solucion dau nigard? Lo
diccionari de CASTELLANA dona una forma guet, qu’es
una boana adaptacion de litalian (coma Toscan per
Toscano).

3) Radio si pronodncia ['radjo| en italian. Radio es un
francisme (justificat se consideram que lo mot es vengut
dau francés a 'occitan), radio es la forma etimologicament
mai correcta (dont devem acceptar que lo —Ode la fin a per
toi lu parlars d’oc la valor [o]).

4) Un problema identic a-n-aqueu de ghetto/ghetto si
paua per lo corso/corso carnavalesc: se consideram que
nos ven dau francés, devem escriure corso (e li conservar
la sieu prononciacion francesa), se consideram lorigina
italiana, devem gardar la forma italiana corso e la sieu
prononciacion.

Question subsidiaria: dunu que son d’acordi per

escriure li formas italiani preconison de li escriure en italicas.
Siéu pas segur que sigue vertadierament necessari.

IZAR / ISAR

Siam toi d’acordi, aquo es evident, per escriure precisar
a costat de precis: es una question de coerenca de la lenga. Lo
problema que fa naisser tant de garrolhas es aqueu de
realisar/realizar, armonisar/armonizar, etc.

Robert LAFONT mostret, 1 a ja longtemps, perqué si
deuria escriure realizar, electrolizar, preconizar, etc.; non li
torni. Lo problema de LAFONT foguét que la sieu
demostracion, justa qu’es pas de dire, a contra d’ela la sieu
complexitat que fa que solets lu iniciats n’en poadon capir li
justificacions.

E mai dun occitanista a preferit escriure mai
simplament, coma lo francés, realisar, electrisar, preconisar.

Pi d’autri votz se son levadi per dire que calia rasonar
en térmes de familhas de mots: -ISAR per lu mots d’una
familha en -8, -IZAR per lu autres: precis/precisar,
analisi/analisar, ma preconizar, realizar.

Promier problema: la cobla realizar / realista vén
contradire lo bel ensems promier. ..

Segond problema: Iu tenents d’aquela teoria
s’apontelon sobre una pretenduda coerenca panlatina ; en clar,
dion que deveém faire coma lu Italians e lu Espanhous.

L’enuéi es qu'en realitat lu  Italians an

analisi/analizzare, elettrolisi/elettrolizzare, etc., Ilu
Espanhous analisis/analizar, electrolisis/electrolizar.

Alora, se volem seguir la regla de la coerenca, devem
escriure en occitan analizar, electrolizar, paralizar,
etc. contra precisar, avisar; es a dire emplegar la régla definida
per LAFONT, qu’es aisat a faire per cu conoisse l'italian o
Iespanhou...

Ma podém finda seguir 'exemple francés de la
simplificacion e totjorn notar —ISAR. Aprés tot, es ver que
«dins D'estat social qu’es la lenga nostra, tot ¢o que va dins lo
sens de la simplicitat e de la correccion de lectura es una bona
causa » (dixit... J]. TAUPIAC, OCCITANS! n° 92).

Aquo, lo difi en tractant la question dins li mieu
CRONICAS, ma adui aqui un element noveu.

Lo C.L.O. e d’unu « especialistas » an totjorn explicat
qu’una prova que si devia emplegar —IZAR ¢ra dins I'usatge
anglés de -IZE. Siéu anat un pauc refestonar sus lo malhum, e
cen qu’al trovat es espantant!

Lo Diccionari d’Oxford e aqueu de Cambridge dénon
ben -IZE, ma 'usatge e toi lu autres diccionaris donon -ISE (e
toleron -IZE), dau temps que 'american emplega unicament la
finala -IZE.

En clar, lo francés e I'anglés an simplificat en -8, coma
l'occitan a passat temps, dau temps que 'espanhou e I'italian,
elu, an conservat -Z- (ma aquo s’explica perqué la sieu
prononciacion non es [z] coma en co noastre). Lo C.L.O. e lu
«especialistas» nos aurfon doncas mentit per ignoran¢a? Tot
aquo mi ven encara confortar dins la mieu idea d’emplegar la
forma mai simpla, -ISAR/-ISACION.

LAUSANGE / LOSANGE

Vaqui un mot que sembla simple, e pura si pou esitar
sobre la sieu forma: lausange 6 losange?

Cen que fa dubitar ensinda, es que 'etimologia dau mot
non es clarament definida.

L’italian fa remontar Ia losanga au francés losange,
qu’es donat «d’etimologia incerta»'. Aqui, cau doncas anar veéire
cen que si di en francés.

Per lo LAROUSSE etimologic, lo mot vendria dau
gallés *lausinc, de lausa, «peira plata» (la noastra
lausa/lauva), 6 de larabi lawzinag, malevat dau pehlevi
lawzenak, de lawz, que designa una amendola.

MEYER-LUBKE fa patierament remontar lo mot a
una forma Jausiae, dau gallés o de I'iberic.

Pura, es clar qu'en francés s’escriu embé -O- despi
longtemps. S’atrova ja ensinda au siecle XIII*, per designar una
forma dau blason femenin. Cau notar qu’a 'origina e fins au
siecle XVIII®, es un mot femenin.

Ma d’autri ipotesis sus Ietimologia dau mot francés
venon semenar la confusion: corrupcion per Jaurange a causa
de la sieu semblanca mé al fuclha de laurier, Joxangle fach a
partir dau gréc Aofog, loxds («biaisy) e du latin angulus
(«angle»), perqué lu lausanges fan un cairat pauat de travers,
espanhou losa («cairat per pavary), arabi Ju:z (<amendolay), per

1 ZINGARELLI, VOCABOLLARIO DELLA LINGUA ITALIANA,
Zanicchelli, Bologna, 2001.

I'intermediari dau derivat arabopersan Juzi-iznag e aparentat a
Iitalian Jasagna.

Que retirar de tot aquo? La forma occitana mai logica
sembla lausange, a partit de lausa/lauva. Franc se
consideram que lo mot, coma per I'italian, nen ven dau francés,
qu’alora si porria escriure losange (ma aqui cauria poder
precisar la data dau manleu).

Notarém doncas lausange coma forma referenciala e
losange coma varianta.

LEI / LEI

Lo latin lex, legem a donat en occitan la lei (grafia
classica oficiala) e la léi (grafia mistralenca). Cu a rason?

L’ortografia lei, m’un [e] barrat, es conforma a
I'etimologia, e ALIBERT a doncas rason de I'escriure.

Ma la prononciacion correnta es m’un vocalisme dubert

e lu principis generals de la grafia classica demandon de notar
E.

L’ortografia mistralenca es conforma, ela, a la
prononciacion. En mai d’aquo, a lo meriti de destriar lo mot de
Iarticle provencau plural lei.

La question es de saupre se volém una lenga en armonia
mé la sieu realitat actuala O una lenga etimologicament
irreprochabla, ma petrificada dins una forma que, fin finala, la
rende artificiala...

En d’autres térmes, que volem? Tenir compte
intelligentament de cen que sobra de la lenga 0 recampar aquelu
quaucu trog e lu normalisar mai que de rason?

Remarca interessanta: Iitalian, a costat de legge
(Iledd3e]), forma correnta e actuala, etimologicament e
foneticament justificada, m’un vocalisme barrat, a augut
tambén una forma lei m’un vocalisme dubert [lej], bessai
analogica dau pronom personal lei (aquesto d’aqui m’un
vocalisme naturalament dubert).

LI/

Parlam de i, 1i, I’i per indicar lo luéc.

D’unu condamnon la forma li en explicant que la forma
d’origina es i e que devem doncas escriure Ii en referenca a-n-
aquesta forma originala.

La GRAMMAIRE DU PROVENCAL dau CREO-
PROVENCA nota (p.62): « Les parlers proven¢aux autres que
le rhodanien ont substitué li a i; il est possible de noter I’i pour
éviter la confusion: li vau ou I’i vau ».

Cau notar que li Valadas occitani d’en Piemont, en alpin
oriental, an la forma lhi.

La forma i ven a 'encoup dau latin Afc e dau latin 7bi.
La forma li vén de illi, illic.

Li a segurament contaminacion de li (a eu, a ela, a elu),
ma litalian medieval avia &/ dont atira emplega ci/vi Ii era,

c’era, v’era. E a totjorn 'adverbi de luec Z1

Alora, nos podem acontentar de li, sensa la forma
farlabicada Ii.

LIA/LIES

Per dire cen que correspoande au francés il y a,
P'occitan emplega generalament lo verbe AVER:ia / li a un
camin,...

Lo nigard emplega la mema forma: li a un camin. Ma
lo parlar corrent a finda una forma m’au verbo ESTRE : 1i es
un camin.

Aquela forma es la forma d’usatge au passat: li éra un
aubre, ¢ si trova au futur : li sera de gents.

Es aisat de pensar qu'aquela forma vén de litalian: ¢’é
un cammino, c’era un albero.

E, parier coma en italian, si fa 'acordi, non m’au COD
dau verbo aver, ma m’au subjécte dau verbo estre: « i son tres
omes au vilatge » (A. PELHON).

Al cercat un ligam encara mai estrech entre lo nigard e
Iitalian. E Pai trovat. Dins la DIVINA COMEDIA (foant de
tota I'inspiracion italiana moderna, coma cadun saup...), Dante
escriu :

« ma non Ii era sospetto » (Inf., XXIII, 54)
(provencau: mai i avié pas de rason d’aguer paur, nicard:
ma non li éra de rason d’aver paur)

« ché non Ii era altra grotta» (Inf., XXXIV, 9)

(provencau: que i avié pas d’autra sosta, nicard: que non li
era d’autra sosta)

« che non Ii é guado » (Purgatori, V111, 69)
(provencau: perqué i a pas de mejan, nicard: perqué non li
a de mejan)

« Ombra non Ii é » (Purgatori, X111, 7)
(provengau: i a pas una ombra, nicard: non li a una ombra)

Cau notar que la forma emplegada dins la DIVINA
COMEDIA s’emplega pas plus dins la lenga modérna. N’en
sobra unicament lo promier element, es a dire 'adverbi de luec
Ii. E per lu calucs de poesia, ajusterai que dins lu exemples
dantescs gai-sobre siam a cada coup en presenca d’una sinaléfa
(es a dire que lo Ide 'adverbi e lo E dau verbo son ligats dins
la prononciacion): lu promiers doi exemples compton per sicis
pens cadun, lu autres doi per quatre pens cadun.

Au passatge, podem veire qu'avem bessai toart de nos
cercar de nieras per sacher se devém escriure li 6 I'i coma n’ia
que fan, estent que lo ligam entre lo nigard e litalian If nos
encoratja a escriure li.

LOIS
Longtemps, s’es escrich Lois, prononciat [lu’is]:

« 0 sant Lofis, grand rei de Franca... »
(Mans de Breish)

Solament, la grafia Lois correspoande pas a la
prononciacion [lu’is], mai a [luis], coma pais correspoande pas
a [pa’is] ma a [’pais].

La correccion de pais en pais si justifica completament
e si capisse facilament, perqué avém un mot en —§ m’un accent
tonic sus la darriera dei sieu doi sillabas, e dont ’accent, doncas,
si deu escriure; e coma lo A es forcadament una vocala, pais si
legisse naturalament en doi sillabas: [pa’is].

Ma lo problema es malaisat per Lois, estent que lo O
pou aver doi valors: la vocala [u] 0 la semi-consonanta [w].

Se consideram qu’avém [lu’is], coma avem dich mai aut,
alora devem escriure Lois.

Se consideram qu’avem [lwis|, alora devem escriure
Lois.

Dins la realitat de la lenga, s’atrovon finda [luis] (doi
sillabas, accent sus la promiera) e [lu’i] (doi sillabas, accent sus
la segonda e pas de [s]), que si portrion escriure respectivament
Lois e Loi en respectant estrechament lu principis de la grafia
classica.

ORTOGRAFIA
PRONONCIACION CORRESPONDENTA
[lu’is] Lois
[Twis] Lois
[luis] Lofs
[lu’i] 161

La veritat es qu’avem besonh, tant que possible, d’una
forma englobanta. E Lois es aquela forma, que recucrbe
naturalament li doi formas generalament emplegadi (li
promieri), accentuadi sus lo 1.

Aveém ja admés qu’un mot coma coerent fa tres
sillabas, sensa aguer besonh d’un signe diacritic per separar la
promiera de la segonda, alora podém ben admetre que Lois si
pou legir [Iu’is] tant coma [lwis].

MA / MAS

Parlam aqui de la conjoncion adversativa, que lu
mistralencs escrivon ma en nicard. La forma d’origina es lo
latin magis.

Lo provengau emplega atira dins la forma mai ([’maj])
tant coma adverbi que coma conjoncion, lo lengadocian mas
('mas]) coma conjoncion e mai coma adverbi e lo nicard mai
coma adverbi e 'ma] coma conjoncion.

Per 'adverbi, pas de problema, qu’avem dins lu tres cas
mai. Per la conjoncion, la norma oficiala occitanista, per lo
nicard, es mas, e non ma (italian e grafia mistralenca), dins
I'amira d’una grafia englobanta. Pura, se si seguisse aquela id¢ia,
si deuria finda escriure mais en provencau, per tornar a la
forma medievala. Perqué tornar metre en nicard aqueu —§
amudit e pas en provencgau ?

L’evolucion retenguda dins la norma oficiala occitanista
es :

Latin magis

- forma referenciala mas

= formas modérni ['mas], ['maj], ['mes], ['ma],
escrichi respectivament mas, mai, mes, mas.

Lo problema es quaquela evolucion es en
contradiccion mé la forma medievala mais. Seria mai logic
considerar que l'occitan occidental es anat vérs mas / mes,
coma lo castilhan mads o lo catalan mes, dau temps que
I'occitan oriental amudiva la finala per passar de mais a mai e

a ma (coma litalian, qua mar per I'adverbi e ma per la
conjoncion).

E lu autors nicards? Raimon FERAUD emplega quora
mas, quora mays : la promiera forma justifiqueria d’escriure
mas en nicard (amudiment dau —S, doncas si garderia la forma
escricha dau lengadocian), la segonda justifiqueria ma
(amudiment de —I§, doncas si noteria coma en italian).

TORRINI escriu mai, que confirma en nigard
Ievolucion mais>mai>ma. Parier per RAIBERTI,
CRISTINI. RANCHER e GUISOL escrivon ma (dins una
grafia italianejanta), coma apres elu toi lu autres que van
escriure en grafia « mistralenca ».

124



MARMO / MARMOR

Lo terme, derivat dau gréc poopegog / mdrmaros,
que designava a lorigina una peira lusenta, pi dau latin
marmorem e indicava tota péira que si podia polir. Au jorn
d’encuei, designa totjorn tota roca dura que pou pilhar un bel
aspecte per polissatge, ma designa mai especificament la roca
metamorfica que conten essencialament de carbonat de calci de
formula CaCO;.

Se regarjam dins quauqui lenga d’Europa, avem:

alemand marmor

catalan marbre

castelhan marmol

italian ancian marmore

italian marmo
portugués marmore
lombard marmor /marmol
sicilian marmutu
venecian marmaro
aragonés marbre

ancian francés marbre / maubre
francés modeérne marbre

En occitan ancian, trovam la forma marmre (tombada
dau O latin), marbre (evolucion normala coma camera >
camra > cambra), marme (Feraud).

En occitan modérne, avéem matbre, maubre, marme,
marma (femenin). A Nica, la forma correnta es matmo,
segurament una sobra de 'occitan medieval marme e una
influenca de litalian marmo.

Lo nicard presenta finda la varianta ortografica
marmol, e la forma derivada marmolier per marbrier,
marmorier. Aquesto darrier térme remanderia logicament a
una forma marmor, coma en lombard. La prononciacion seria
la mema qu’aquela de marmo ['marmu], cen que non paua de
problema, vist qu’avem ja 'exemple de péjor, dont lo -R non
s’aude.

Ii a minga traca escricha de la forma marmor en
nicard, e mai se seria una forma normala. Pura, Joan-Pécire
Baqui¢ si soven que son paigrand, originari dei Valadas
Occitani d’Italia, emplegava aquesta forma e lo sieu derivat
marmorista.

Si pou doncas rasonablament donar marmor coma

forma referenciala, parallelament a cen que s’es causit de faire
per péjor.

MASCLE e FEMEU

Una question d’acordi malaisida : I'acordi en genre dei
adjectius mascle/femeu: li flors mascles e li flors femeus o li
flors mascli e 1i flots femeéli?

Lo francés non pou ajudar per saupre s’emplega
masculin 0 femenin, estent qua doi adjectius en -E. Ma fa
Pacordi au plural: des fleurs males.

Al cercat la solucion en italian, a article maschio : de
coups si fa I'acordi (voce maschia, chiave maschia ma una
volpe maschio, vite maschio/ vite maschia).

e a larticle femmina : vite femmina, due figlie femmine.

En provencau, COUPIER acorda totjorn per mascle,
esita per femeu.

RAPIN fa parier (dona un exemple de
DELTELH/LROQUETA: « de tridas masclas e de tordres
femes » e un autre de JB FABRE: « una serp feme »).

Es qu’una flor, d’un s¢xe o de l'autre, demora totjorn
UNA flor. Ma una lébre? S’es un mascle, pou semblar estrange
d’escriure una lébre mascla, una rateta mascla, doi aiglas
mascli en placa de una lébre mascle, una rateta mascle, doi
aiglas mascles (coma en italian).

Mi sembla que la solucion en occitan sigue de faire en

foncion de cada cas, segond lo sens e la percepcion que s’en
pou aver.

MITAN

Lo nicard emplega lo mitan e la mitan. Confonde lu
doi sens, aqueu de la geometria e d’ambient e aqueu de la mi¢ja
part. S’atrova confirmat dins MISTRAL.

Generalament, lu autres dialéctes destrion lo mitan /
la mitat.

Es ver que per la mi¢ja-part la lenga medievala a mitat,

meitat, ¢ aqueu polit verbo meitadar (partir en doi). Ma lo
nicard emplega jamai aquesti formas.

MOND / MONDE

La causida de mond per curbir a encoup ['mug] e
'murnde] fa aparéisser una ignoranga de la prononciacion dau -
D final dins 'ensems det parlars d’oc.

Lo -Dfinal, en ni¢ard, pou estre mut, coma dins grand,
alemand. Ma quora es prononciat, correspoande a [t(e)] coma
dins verd, fond.

Doncas, causir d’escriure mond dont la prononciacion

es 'murde] vou dire causir de prononciar 'mug], perqué mond
non pou recurbir la prononciacion 'munde].

MOT / MOT

J. TAUPIAC mi demandét un jorn perqué escrivii
totjorn mot ['mOt| e jamai mot ['mut], en mi precisant que la
forma m’un [u] ¢ra la forma classica (veritat que, de segur, es
pas contestabla). E mi demandeét de veire dau costat dau nigard
e de la region nigarda per trovar una explica.

1) La Gramatica de MICEU (1840) dona ['mot],
escrich evidentament mot dins la sieu grafia.

2) Per RANCHER, en fulhetant lo sieu Poema La
Nemaida, trovam:

IV, 139-140: « Degun dai congiurat, quach’eloquent e dot,
Apres un tau discours non augia dire mot ».

191-192: « E per fa veire a toui, che noun es pi tant sot,
La bouca de darié lacia a la fin lou mot ».

La rima es clara : avéem un [9] (cau pas confondre aqueu
[0] m’au —O- de non, dont RANCHER escriu —O- per [u]
davant la nasala).

3) Lo gavoat TORRINI (1607-1678) escriu mout,
coma lo provencau BRUEYS (Ais, mema epoca).

Avem doncas una forma classica, mot, que devem
recomandar, e un gallicisme, mot, (renforgat encara per I'italian
motto, e mai se lo sens es pas lo meme) que nen remanda a la
question abituala: que faire d’un gallicisme (0 d’un italianisme)
de longa establit e devengut, ben sovent, la soleta forma
d’usatge? Segur que devem conservar mot en nicard, tot en
conoissent la forma classica mot.

MUGEL / MUJOL

Aqui, pas de problema per lo —L final de
mugel/mujol, que son li formas etimologicament correcti ja
presenti dintre la lenga medievala.

Veirém alhors que non es totjorn tant aisat ...

N’ES VER?

Expression correnta en nigard, sovent emplegada dins
li obras de F. GAG, equivalenta dau n’est-ce pas dau francés.

Ma coma Pescriure exactament?

Lo problema es qu’es un italianisme: « N’é vero sior
Cancian? » (Goldoni).

En italian, es clar qu’es "non ¢ vero". Per nautres, una
forma *n’e vér respecta ben la prononciacion, ma
correspoande plus a ren de la lenga noastra! Una grafia que
respectesse la lenga seria n’es vér, ma alora correspoande pas
plus directament a la prononciacion [ne’ve]. Question de
convencion...

NESCI / NECI

Lu diccionaris de MISTRAL, de CASTELLANA
(nicard), de COUPIER (provencau) dénon la forma NESCI,
ma ALIBERT, lo CREO-Provenca, LAVALADA (lemosin)
dénon NECI. Cu a rason? Remontém un pauc dins lo
temps...

RAYNOUARD cita d’exemples de B. de BORN, Uc
de SANT CIRC, G. FAIDIT & PERDIGON, B.
CARBONEL e G. de BORNELH (tot de beu monde!), mé la
forma NESCI.

Iorigina latina es NESCIUS, en clar: « ignorant ». Vén
ddau latin NESCIO (« sabi pas »), contrari de SCIO. La forma
etimologica corrécta es doncas NESCI  (véire Iitalian
NESCIO). Ma perqué, alora, la simplificacion alibertina en
NECI?

Li a ja una possibla confusion me NEC, qu'es eu
totalament etimologic (dau bas-latin *NEQUUS, de
NEQUAM, «que vau pas ren», «de marrida qualitat »).
RAYNOUARD  dona  dexemples de NEC (P
d’ALVERNHE, Monge de MONTAUDON), dont NEC, de
tota evidenca, a lo sens de NESCI.

E pi ALIBERT a segurament regardat dau costat de
I'espanhou (INECIO) e dau catalan (NECI), ma sensa acabar
lo sieu estudi de la question. Perqué se lu Castilhans e Iu
Catalans escrivon finda CIENCIA, nautres escrivém
etimologicament SCIENCIA / SCIENCA (cf. italian
SCIENZA).

Vist que lu doi mots an la mema raf¢, devem emplegar
la mema regla, e doncas escriure NESCI coma SCIENCIA /
SCIENCA.

Encara un coup, es ben beu de parlar de
parentela entre li lengas latini, mai lo cau faire completament,
per evitar de muliplicar li incoerencas... O alora volém que
Poccitan sigue un parlar de ... NESCIS!...

NIGER E NIGERIA

Coma dire ai gents dau Niger e dau Nigeria? Totplen
d’obras de referenca presenton solament la forma nigerian.
Coma totjorn, un coup d’uclhs a d’autri lengas nen pou faire
lume:

NIGER NIGERIA
Francés nigérien nigérian
Catalan nigeri nigeria
Italian nigerino nigeriano
Castelhan nigerino nigeriano
Anglés nigerian nigerian
Galec nigeriano nigeriano
Corse nigerianu nigerianu
Portugués nigeriano nigeriano
Romanés nigerian nigerian
Alemand nigerianer nigerianer

Dins aqueu tableu, podem veire que li a de lengas que
fan la diferenca e d’autri non. Sembla mai logic de faire la
diferenca en occitan. Se seguissem cen que si di en catalan,
castelhan e italian, aurém doncas: nigerin per lo Niger e
nigerian ner lo Nig¢ria.

NISSA / NICA

La question si paua de saupre se devém escriure Nissa
0 Niga (nissart 0 nigard, ..., estent que li doi formas si
poadon trovar e que, per un coup, la separacion non si fa entre
Mistralencs e Occitanistas.

Cau, per comengar, recensar li formas conoissudi, dei
originas au jorn d’encucéi.

Au siécle 11" avant J.-C., avém en gréc Nuweoudg. Pi, au
siecle d’apres, lo latin Nicaea (Plina e Pomponius Mela), a-n-
aqueu d’apres Nixoa Maoooahwt®yv, Nicaea Massiliensium

(Ptolemeu). Au si¢cle seguent, trovam en latin Nicia, e au
siecle IV" Nicea.

Lo cartulari de Lerins, just apres ’an 1000, poarta Nica
e Nicia, e aqueu de I'anciana catedrala indica Nicea en lo 1108
e Niza en lo 1152, pi Nicia e Nicie. Trovam finda Nitia.

Ramon Feraud, eu, emplega Niza.

D’autri formas s’atrovon, coma Nixe, Nisza, Nycia,
Nisa, Nisso (1536, a Venco).

Au siecle XVII", avem Nissa, Nisse, Nysse
(Gioffredo).

Es clar que passam dau gréc Nixowo (Nikaia) ai formas
Nicea, Nicia en latin, e I'etimologia latina, de tota evidenca,
demanda un —C- en lenga moderna: es la solucion retenguda
tant per MISTRAL coma per LAFONT.

Pura, n’i a per aparar la forma Nissa en s’apontelant
sobre li formas medievali Nissa / Nisa (lo -$-, dins aquesto
cas es prononciat coma -S8$- dins I'autra forma). Ma non devem
denembrar que lo € es una invencion relativament recenta, e la
lenga medievala, doncas, avia que -$ o -8$ dont nautres
destriam =88 e -C~. Vaqui quaucu exemples:

Vielh occitan Lenga modérna
causar caugar
semblansa semblanga
amasar amacgar

peison peisson

garsa garga
pasat/passar passar

En realitat, cen que 'occitan medieval escrivia un coup
-8, un coup -S88, un coup -Z- avia segurament una
prononciacion intermediaria, bessai ben coma en espanhou lo
-C-davant E 6 Ielo -Z- davant A, O, U.

Un mot latin coma facia(m) résta en viclh occitan sota
la forma facia, ma passa finda a fasa, fasi que dénon faga,
faci(a) en lenga moderna (dont faga es pas un gallicisme, ma
I'ortografia modérna d’una forma classica...).

Seria coerent escriure Niga a costat de faga / faci(a),
caugar, cagar, ... (0 alora cauria ¥*Nissa, *caussar, *cassar, ...
en laissant perdre definitivament lo €, cen que non es una
boana solucion!), e li formas derivadi nigard, nigarda,
nigardisme,...

Cau finda dire que lu tenents de la grafia italiana (en
seguida de RANCHER) son sovent lu promiers a aparar la
forma Nissa. En realitat, es sobretot perqué non poadon

emplegar la forma Niga, vist que dins aquesta grafia € a la
valor dau grope CH de la grafia mistralenca e de la grafia
classica (e CH representa [k] coma en italian).

O/0A

Lo n° 535 dau Gar Saber, dins la sieu presentacion dau
Gelos castigat (p. 431), menciona :

«Una remarca : estent que lo ¢ es sistematicament
diftongat en [wa] dins la lenga de TOSCANO la notacion
« fonetica» oa es inutila. Basta d’escriure o, la grafia de
Iintersistéme. »

Es una objeccion qu’augueri ja 'oportunitat de lieger e
d’audir mai d’un coup. Pura, la lectura ... dau Gelds castigat
sufisse per donar d’exemples que vénon contra : dona, noble...

Efectivament, dire qu’en nicard O es totjorn diftongat,
es erroneu. Es Perror que fafa ja lo Sector Lingtistic de 'TEO
e que fan ipocritament lu tenents duna uniformisacion
esconduda. Augueri lescasenca de n’en discutir dins un
escambi de corriers embé manti personas, especialament embé
J. TAUPIAC.

En nicard coma en provencau, li a de (o) que non son
diftongats, coma lu mots citats aqui sobre, O encara escola,
roda, la conjoncion 0, d’uni alternancas O/ O dins 1§
conjugasons (notat/ndti, 6 per lo O de vou [vow] (dau vérbo
voler) que, se siguesse diftongat, doneria ['vwow] / [vwaw]). E
parierament lo O de coup [kow] que, se siguesse diftongat,
doneria [kwow] / [kwaw].!

L’error ven d’una mesconoissenca dau nicard (ma cu
auria la pretencion de si presentar coma « especialista de toti li
variantas de l'occitan » ?). E non es lo solet exemple : si porria

1 Veire infra Particle COUP/COP — TROUP/TROP.

parlar dau « —i- intervocalic jamai vocalic » (en contradiccion
mé la conjugason nigarda dei vérbos dire, faire), 0 encara de la
notacion me’n, te’n, ne’n, etc. (totalament coerenta en
lengadocian e incoerenta en nicard e en provengau, que
demandon m’en, t’en, n’en, etc.).'

Lo CCOC-Pais Nicard faguét la causida de la notacion
OA dins li annadas ’70. D’autres, coma JL. SAUVAIGO,
escrivon UO (coma lo UO dei Italians, causida que crea una
confusion m’ai mots coma fudc presents dins d’autres parlars),
d encara O, coma B. Fruchier, de Luceram. D’autres esctivon
O en dient, sota votz, que, apres tot, una uniformisacion de la
prononciacion non diftongada porria éstre una dralha
interessanta per lavenir de la lenga. E quora ieu noti
boan/boai, la Grammaire du provengal dau CREO-
Provenga nota curiosament bon, pl. boai (alora que la forma
coerenta setia bon/*boi), cen qu’es un biais de recondisser
implicitament que la forma boai es la mai adaptada.

Cau finda notar que lu adversaris mai acanits de la
notacion de la diftongason de (o) aparon mé la mema energia la
notacion de la mema diftongason en aranés: uart per ort, dont
preconisi oart en nicard. Dénon coma argument que O es pas
totjorn diftongada e que, doncas, cau marcar la diferenca...
Propi cen que dii ieu per lo nicard! Perqué una regla per lo
nicard (e lu autres dialectes occitans de Franca) e una autra per
Paranés? I’aranés non es d’occitan?

Si notera finda que lo romanés conoisse lo notacion
OA per [wa] : floare (= la flot), noastra/ voastra (formas dau
possessiu au femenin identiqui ai formas nigardji).

! Véire infra, I’article EN/NE, M’EN/ME’N, etc.

Alora, aquo deven una question de causida ideologica:
marcar lo particularisme 0 tendre vers una uniformisacion. Se
militam per una lenga estandard, unica, la question non si paua.
Li a pas besonh de n’en discutir. Se causissem de notar la
diftongason, OA sembla «la solucion pas tant marrida»'.

! L’expression es de J. TAUPIAC.

PALHACA / PALHASSA - PALHACO /
PALHASSO

Dins lo n° 558-559 dau GAI SABER, p.96, Joan
Penent explica que si deuria emplegar Palhaga, ¢ non
Palhassa, compte tengut de lorigina italiana Pagiliaccio.
Ajusti lo palhasso, que dins la Comtea nicarda si fa lo
Campionat dau Monde dau lancar de palhasso. E dire a
quauqu’un qu’es un palhasso, non es un complimentl...

Efectivament, l'origina es ben litalian Pagliaccio.
Pura, Joan Penent s’engana quora reten que la forma italiana
mena forcadament au € en occitan, coma aquo si produe dins
d’autres cas: treccia (it.) / tréga (occ.), straccio (it.) / estraga
(occ.), braccio (it.) / brag (occ.), etc.

Dins Pagliaccio, avem paglia (palha en occitan) e lo
sufixe pejoratiu -accio, qu’en occitan es rendut per -as:
tempaccio (it) / tempas (occ.). Son doncas li formas
Palhassa e palhasso que son correcti.

Aquo non empacha que si deuria estudiar la question

per d’autres mots, coma vernis, que si deuria escriure pusleu
vernig (italian vernice).

PANTO / PANTOL

Aqueu mot paua lo problema de —L final. Es a
raprochar dau francés pantois, que ven dau vielh francés
pantais (coma en occitan), pantaisier (lo noastre pantaiar).

Ma cau pilhar pantais, pantaiar, dins lu sens medievals
de « cruci, torment, angoissa, respiracion dificila (que si retrova
dins lo francés panteler, pantelant), confusion, agitacion »
(Raynouard). E 1li a doncas d’expressions dau tipe « ¢stre en
pantais », « metre en pantais », etc.

Dins lo francés panteler, pantelant, siam en presenca
d’una substitucion de sufixe a partir dau verbo pantoiser.
Doncas, lo —L- a minga justificacion etimologica e non pou
explicar lo —L en occitan.

Alora, normalament, la forma etimologicament
correcta mi sembla panto.

Dont li cauas si complicon, es qu’a costat dei formas
d’aqueu tipe, en lengadocian, s’atrova pantol. Es la forma
donada dins MISTRAL, a costat dau provencau panta (mistr.
panto), pantre.

ALIBERT, eu, dona pantol coma forma referenciala,
ma panto coma varianta locala. E mescla aquelu mots mé
panturla, ma sensa n’en donar 'etimologia...

Dins li ISTORIETAS DAU TUCOLET', Antonin
PERBOSC emplega pantol.

! Letras d’oc, 2011.

Lo CREO-Provenca dona unicament pantol, ma non
cresi qu'augon pensat a tot aquo...

Per acabar, ieu cresi que la forma etimologicament
correcta es panto, e pantol es un lengadocianisme (e encara,
pas dapertot en Lengadoc ...). Levat de trovar d’autri cauas, mi
sembla corrécte de notar: panto (forma promiera) / pantol
(varianta lengadocianejanta).

Lo problema d’aqueu —L final si paua finda per de mots
coma mujol, rango e pitos.

PARCIM(‘?NIA, PARCIMONIA,
PARSIMONIA, PARSIMONIA

L’escola francesa nos a totjorn ensenhat que s’escriu
parcimonie e non *parsimonie. E en occitan? Coma totjorn,
nen cau anar veire cen que fan li autri lengas romaniqui e finda
I'etimologia dau mot.

Italian, espanhou, catalan escrivon mé -S-; coma
I'anglés, mentre lo portugués escriu embé -C- coma lo francés.

L’etimologia es discutida: n’i a que doénon lo latin
parcimonia, n’i a que dénon lo participi passat latin parsus,
dau verbo parcer., d'autres dénon lo latin classic parsimonia
(proparoxiton). Lo Gaffiot dona parsimonia coma forma
referenciala e parcimonia coma varianta.

Mistral dona parcimounié, en diguent que si basa
sobre I'espanhou e lo portugués parcimonia, cen qu’es en
contradiccion embé cen que venem de dire per 'espanhou, e
en donant l'occitan ancian parcitat, que significa moderacion.

En occitan, si paua un autre problema: cau escriure lo
proparoxiton parsimonia (parcimonia) o lo paroxiton
parsimonia (parcimonia)?

L’italian, I'espanhou e lo catalan an parsimonia, lo
portugués parcimonia, doncas li lengas mai vesini a 'occitan

an lo proparoxiton.

Mi sembla doncas que devem escriure en occitan
parsimonia, mé la varianta parcimonia.

PARTEJAR / PARTATJAR

Doi formas si fan concurrenca dins l'occitan parlat:
partejar ¢ partatjar. Lu doi son sentits coma francismes. En
efecte, la forma classica es partir (conjugat mé sufixacion: ieu
partissi, tu partisses, ctc., coma lo verbe finir, au contrari dau
verbo partir = s’en anar que, dins d’unu dialéctes coma lo
nicard, a totjorn la conjugason simpla). Ensin, Arnaud de
Maruelh escrivia:

« Alissi parti natura
los dos entre las gens ».

E lo substantiu correspondent éra partiment:

« Sitot no s’es lo partimen engal »
(Aimeric de Pegulhan)

Dins lo sens dau francisme «partejar una idea, un
sentiment , etc» avem en occitan lo verbo compartir (aqui
Iitalian emplega condividere).

Mai recentament, lo sufixe —EJAR, foarca corrent en
occitan (-EGGIARE en italian), a permés de crear un verbo
partejar a partir dau nom part: es una formacion popularia
logica e espandida: negrejar, parpelejar, ctc. (cau notar que
Iitalian a parteggiare, ma dins lo sens particulier de «prendre

partity). La forma partejar es es un francisme pusleu ancian: es
ja presenta dins lo VOCABULARI HONNORAT.

D’un autre costat, avem recuperat lo francés partage,
devengut partatge en grafia classica, que dona evidentament lo
verbo partatjar. De segur, partatge ¢ partatjar son francés a

Porigina, e auriavam toart de laissar perdre partir e partiment,
formas classiqui totjorn vivi, ma un substantiu en —ATGE non
es tant estrange qu’aquo en occitan.

Doncas, se volem jugar ai puristas purs e durs, cau

emplegar partir, compartir e eliminar totalament partatge,
partatjar e partejar.

PEJOR

Un autre problema de consonanta finala, doblat d’'una
analogia mé Ditalian...

La forma generala occitana es piéger, ja presenta en
lenga medievala, a costat dei formas peger, piejer, pejer,
pieier, pejor, peior, peire. En nicard, la forma correnta es
[ped3u], segurament sota I'influenca de I'italian peggio.

En catalan, s’escriu pitjor, peor en catilhan. En
mistralenc, s’escriu pejou, e en grafia occitana si deu escriure
pejor, forma ja presenta en occitan medieval, etimologicament
coerent mé pejorar, pejoratiu, etc.

PELICA / PELISSA

Devem escriure pelica o pelissa? (e derivats)

Raynouard dona pelissa (Marcabrun), ma aquo non
ajuda, vist que la lenga anciana non avia lo C. Dona finda
pellicier / pellecier (exemples de G. de Bornelh, Monge de
Montaudon).

Memi constatacions dins Bartsch.

L'italian a pelliccia, pellicciere.

Es ver que lo catalan a pellissa, ma 1'etimologia es lo
latin pellicea, pellicerius.

Doncas, normalament, mi sembla que devém escriure

peliga, pelicier.

Lo castilhan a pelliza, que confirma lo C.

PEN

Lo nigard emplega pen dont la forma panoccitana es
pe(d). Au contrari de cen qu'avancon d’unu puristas de la
norma occitanista, vei mau coma si porria escriure péd per
curbir la prononciacion [’per].

La mema analogia que ce / cen? M’eri pensat aquo a
Porigina, ma ALIBERT dona penejar, penet, penon,
penejada, a costat de pesegada, pesada (clarament
responsable de peada en nigard...) e ai trovat penada sota la
pluma de JF BRUN.

ATintrada penado, MISTRAL remanda au latin perna,
«ped». Ailas per eu, GAFFIOT dona a perna lo sens de

«cueissay.

Alora mi siéu dich: perqué pas una parentela m’au
francés panard ? Lo diccionari etimologic Larousse dona lo
latin pannus, «tro¢ d’estofa», e lo Tresaur de la Lenga
Francesa remanda au provencau panard, «goi», de pan,
«costats. Aqui, retorn a MISTRAL, qu’a lintrada panard
remanda ... au nicard pen o au latin perna.

Retorn 2 la casa de partenca...

PINTRE

Es ver, la lenga classica a pintor e penheire. Ma pintre
fa partida dei francismes « installats », dificiles a suprimir... Es
ja present dins Miqueu TRONC, e MISTRAL dona solament
pintre/pentre (gascon). Dau résta, lo DICCIONARI de
I’Escomessa nota « pintor (vx. cf. pintre) ».

D’un autre caire, mi sembla que de pareus coma sentir
/ sentre, decidir / decidre, portion legitimar un pareu pintor

/ pintre.

Doncas, mi sembla legitime d’admetre la forma pintre,
a costat de la forma classica pintor.

PITOS / PITOLS

A prepaus dei mots en -O/-OL, avém ja vist que panto
es la soleta ortografia correcta en nicard O en provengau
(*pantol non si justifica), alora que dins d’autres mots, coma
mujol, lo —L final es justificat.

En cercant una etimologia possibla de pitos / pitols,
per veire se lo - L final si justifica, ai trovat dins MISTRAL pito,
en francés pite, qu'es una anciana moneda (= un quart de
denier = mi¢ja-obola). MISTRAL dona d’exemples coma «l.ou

malur qu’avié pas ‘no pito» (M. TRUSSY).

La lenga medievala avia picta (forma identica au bas-
latin, de pictaventium), que RAYNOUARD (LEXIQUE IV
535, I) dona dins un texto trach de I'Istoria de Nimes (1453).
La rai¢ es la mema que per Peitau, Peitieus, Peitavin,
justament perqué ¢ra una moneda facha a Peitieus.

Alora, ortografia etimologica seria lu pictos. Ma aqui,
doi remarcas:

1) Non ai d’explica per lo passatge au masculin (pura, son de
cauas quarribon sovent en lingtistica ... S’atrovon d’exemples
entre lo francés e li autri lengas romaniqui, ma finda au dedintre
de l'occitan: lo pibol / la pibola).

2) Vist que degun auria Iidea d’escriure *Pectau, *Pectieus,

*Pectavin (li formas vocalisadi Peitau, Peitieus, Peitavin son
medievali), la forma pito es coerenta.

PORCALHA e PORCARIA

Un problema pauat au VAU (proche de Brinholas, dins

Var), dont li a una Confrari¢é deiMeéstres Tastaires en
Porcarié. Un dei socis, un jorn, sl pauct la question d’aquela
porcarié.

Lo TRESOR DOU FELIBRIGE dona:

pourcarié:

estable

carn de poarc
aulesc
obscenitat

pourcaio:

carn de poarc

ladre, gentalha

Lu Diccionaris de C. RAPIN (francés / lengadocian), R.
ROURRET (francés / provencau) et I. LAVALADa (francés
/ lemosin) dénon porcalha per la carn,  reservant
porcarié/porcaria per lu autres sens.

Pensi que se MISTRAL dona lo sens de «carn de poarc» a
pourcarié, seria mai correcte 'emplec de porcalha e doncas
transformar Lei Meéstres Tastaites en Porcarié en Lei
Mestres Tastaires en Porcalha (en grafia mistralenca: Lei
Meéstre Tastaire en Pourcarié / Lei Méstre Tastaire en
Pourcaio).

POSSESSIUS FEMENINS EN NICARD

Parlam de 'adjectiu possessiu femenin, plagat davant lo
nom. Au singulier coma au plurau, la vocala finala dispareisse
dins la prononciacion:

La mieua = [la 'miw], [li ‘'miw]
La tieua = [la ’tiw], [li *tiw]
La sieua = [la ’siw], [li ’siw]

Coma escriure aqueli formas?

Se vorguessiam conservar de formas completi, cauria
notar:

la mieua/la tieua/la sieua taula
li mieui/li tieui/li sieui taulas

e considerar que la vocala finala dau possessiu aqui non si fa
audir... Seria ben complicat!

Li formas retengudi per lo CLO son:
la mieu, la tieu, la sieu, li mieus, li tieus, li sieus.
Ma li a aqui una incoerenga entre singulier e plural e,
d’un autre caire, li formas li mieus/li tieus/li sieus taulas
son d'aberracions: non es lo —§ qu’es amudit, ma la sicu
vocalisacion!

Una promiera possibilitat seria de notar Ielision:

la miew’, la tiew’, la siew’, li miew’, li tiew’, li sieu’.

Solament, escrivém la mieu/la tieu/la sieu taula au
singular, sensa marcar per un signe quau que sigue I'amudiment
de la finala -A (la mieua/la tieua/la sieua): aqui toi son
d’acordi!

Doncas, per coerenca, vau mai esctiure i mieu/li
tieu/li sieu taulas.

PREMI E PRETZ

Es escrich dins lo n° 140 de Anem ! Occitans !, p.
18 : «... recaupet lo grand pretz de I’Académia Carles
Cros... »

Recaupeét pusleu un prémi, dau latin praemium, ma
pas un pretz, dau latin prétium !

Lo franceés confonde lu doi sens en prix. La lenga
occitana medievala, e mai se conoissia premi, a-n-en creire
RAYNOUARD, faia parier en donant finda a pres (pretz) lo
sens de premi :

« Costuma es que ieu ieu laisse a vos,
Esta festa, 1 pres o dos. »
(Evangeli de Nicodema)

Ma I’exemple non es pertinent perqué, mé tot lo
respécte deugut a RAYNOUARD, una confrontacion mé
d’autri versions fa aparéisser qu’aqui pres a lo sens de
presonier.

Per s’en tornar au pretz, cau dire que li autri lengas
latini fan la diferéncia entre la recompensa (0 la competicion
que pou permetre de ganhar la recompensa) e la soma que si
deu pagar.

catalan : premi/ preu
castilhan : premio / precio
portugueés : prémio / preco
italian : premio / prezzo
piemontes : premi / pressi

e corse : premiu / prezzu
En occitan, devem doncas dire : « lo Grand Premi dau

Monegue », « la distribucion dei premis », ma « lo pretz de
I’essenca a encara aumentat ».

PREMISSA E PREMICIAS

Vaqui doi mots que si sémblon e que conven doncas de
destriar embé precision!

Lo latin praemissus a donat en catalan premissa, en
castelhan premisa, en francés prémisse. L’italian, eu, emplega
la forma premessa, atestada au s. XVI", qu’apareisse coma una
forma popularia. Es un terme de logica, que designa li promieri
proposicions d’un sillogisme 0 una proposicion que mena a una
consequenca.

Per lo nicard, lo diccionari de CASTELLANA dona
premessa, coma en italian. Podem retenir aquesta forma coma
varianta popularia a costat de la forma sabenta premissa.

D’un autre costat, lo latin primitiae a donat en italian
primizie, en catalan primicies, en castelhan, primicias, en
francés prémices. Aquo designa, en particulier, li promieri
manifestacions de quauqua ren: / premicias de ['amistat.

Doncas, per Poccitan, avem premissa e premicias, tot

en notant en nigard la varianta premessa, qu’es segurament
conservada per influenga de litalian.

PRESA / MES(S)A

Prendre a coma participi passat corrent pres. Lo
femenin es presa (pressa si pou finda trovar d’apres
MISTRAL).

Metre a coma participi passat mes. Au femenin, si
trovon mesa e messa. E aqui comenca lo problema, que d’unu
vorrion veire unicament la forma mesa.

Dins I'usatge corrent, la finala en —ES dona sovent un
femenin en —ESA:

borgés > borgesa
francés = francesa
marselhés = marselhesa

Ma espés > espessa (justificat per Ietimologia
Spissa).

Alora, perqué messa (e lu sieu derivats) ?

Lo latin avia missus, femenin missa, que déonon en
italian messo e messa e en occitan mes ¢ messa.

La simpla adjoncion d’'un —F apres lo francés mis o
d’un —A aprés I'occitan mes fa passar de [s] a [z]: francés mise,
occitan mesa.

En occitan, avém doncas:

Latin missus = mes > mesa (formacion popularia dau
femenin a partir dau masculin)

Latin missa = messa (formacion sabenta)
Dau resta, M. ROMIEU e A. BIANCHI, dins LA
LENGA DAU TROBAR, pagina 92, presenton li formas:

mes, messa/meza e mis, miza.

Li doi formas, mesa e messa, son doncas legitimas,
una tant coma l'autra.

PUEI / PIEI / PI

Se pilham la forma d’origina dau latin, post, arribam
dins la lenga dei trobadors a pos, pus, pois, puois, pueis:

« E pueis me levi en sezent. » (A. de MARUELH)
« Quar si fai mal, pois abena. »
(P. d’Alvernha e B. de Ventardorn)
« Anc pueys, pos que la vi,... » (P. de Marselha)

Per la lenga modérna, ALIBERT dona dins lo sieu
DICCIONARYL. puei, pueis, puoi e li variantas péi, apeéi,
peis.

Encuéi si trova correntament en provengau la forma
escricha piéi, a costat de puei, forma mai classica.

Escriure U cen que si di [j] dins una sillaba diftongada,
aquo non es embarrassant, ¢ lu exemples son nombrés en
provencau: uélh per [’jo], budu per [’bjow], etc.

Alora, perqué emplegar la forma piei, se la forma puei
pou perfiechament recurbir la prononciacion [’pjej], que viu a
costat de ['pugj]?

Per coerenca provengala m’au nigard. Aquo per doi
rasons:

1) Lo nigard alo puei, dont lo provencau a lo puég (lo puog
endacom mai). Per ieu qu’emplegui quotidianament lu doi
dialectes, escriure pieéi en provencau es mai clar.

2) ILa forma nicarda correspondenta a2 puei/piéi es pi: la
parentela es mai vesibla entre pi e piei qu'entre pi e puei.

162



Mi sembla doncas que la forma piei sigue recomandabla, a
costat de puei, dont correspoande a la prononciacion, dins una
dobla preocupacion de coerenga d’'un meme costat de Rose e
de respecte de la realitat lingtiistica.

E aquo vau naturalament per lu compausats
despuei/despi¢i/despi.

163



QUATORZE O CATORZE?

Es sovent preconisada la grafia catorze, en placa de
quatorze. Ensinda dins ALIBERT, ensinda per lo Conseu de
la Lenga, etc.; ma es pas segur que sigue una boana caua, ni que
li rasons avancadi sigon vertadierament validi.

J. TAUPIAC, dins lo sieu DICCIONARI DE MILA
MOTS, escriu: «Conformament a letimologia, cal doncas
escriure (...) catorze . (...) catorze e¢ quatre son justificats pel
castelhan qu’opausa catorce a cuatro, pel catalan qu’opausa
catorze a quatre ¢ per l'occitan de Gasconha qu’opausa
catorze a quate».

Dins aquelu parlars, es ver, li a una diferenca entre lo
[ka] de 14 ¢ lo [kwa] de 4. Ma Eric GONZALES, dins la revista
RECLAMS', escriu: «Que causim d’escriver quatorze (meiléu
que catorze, forma dada per divers obratges) en vistas de
respectar la prononciacion [kw] qui existeish en parlars qui i a,
com au par¢an de Salias.»

Pura, dins lo meme temps, s’escrivem catorze e
quatre, siam en contradiccion m’un principi general de la grafia
classica, aqueu que demanda de respectar P'origina etimologica
dau mot. N’i a que deurion tornar estudiar lo sieu latin:
quattuordecim es de la mema familha que quattuor, e la
coerenga etimologica nen demanda quatdrze. D’alhors,
litalian a la cobla quattro/quattordici, coma lo francés
quatre/quatorze.

1 N° 858 (2021), pagina 11, nota 1.

Alora? I’excepcion d’una partida d’un parlar d’0c non
pou impauar la regla au sieu ensems, e encara plus pauc a
I'ensems occitan. Vau mai que la régla generala sigue fedela a la
coerenga etimologica e que I'excepcion garde lo sieu caracter
d’excepcion: doncas, sera mai ben d’escriure quatorze en
considerant que lo gascon, en d’unu luecs prondncia [kw] e en
d’autres luecs [k] coma alhors.

QUE /QUE

La distincion entre QUE, pronom atone, e QUE,
pronom tonic, es sovent estada mau capida perqué pas clara o
pas coerenta.

Quora ALIBERT escriu (p. 94 de la sieu
GRAMATICA) Qué que sia, es clar que cen quescriu QUE
es pas tonic, perqué I'accent tonic de la frasa es sus lo verbo:
[keke’sja].

Alora, aquelu qu’escrivon *qué dises?, * qué fasém?,
etc., fan la mema error de fonetica sintaxica.

Lo quite ALIBERT I’avia sentit, perqué escriu (ibid., p.
81): Que tocatz ? ([ketu’kas]/ Dison qué ? [dizun’ke], es a dire
lo meme mot escrich de doi biais diferents en foncion de la sieu
posicion dins la frasa: es ben en rapoart mé la fonetica sintaxica,
ma en contradiccion m’ai principis generals de la grafia
classica. ..

Per lo comun dei Occitans, que complicacion!

L’explica de ].TAUPIAC (LO CONVISE n° 81) es
mai clara :

«Que s’escriu sensa cap d’accent e s’elidis en g#’ davant
un mot que comenga per una vocala. [...| Que voletz? Que dises?
Qu'es aguod

«Qué s’escriu ambe un accent agut e s’elidis pas davant
un mot que comenga per una vocala. Se pot emplegar sol (e
alara es 'equivalent del francés quoi) o, segon AIIBERT, pot
jogar « lo rotle de complement preposisional sens antecedent quand es

neutre e amb antecedent quand representa de causas ». Se pot emplegar
dins l'interrogacion directa o indirecta.»

E dona d’exemples :

Qué!

Sabi pas qué dire.

Vesi a qué ne volétz venir.
De qué as paur?

Question: de dont ven tot aquo? Segurament d’una
volontat, encara un coup, de regardar unicament dau costat de
la régla castilhanal

MISTRAL  emplega totjorn QUE, sensa accent e
Xavier de FORVIERAS nota li formas interoogativi DE-QUE
/ DEQUE.

Lo nicard, dins una interrogativa, emplega finda
correntament la forma renforcada CEN QUE:

G¢, cenqu’as? (Alan PELHON)
A cen que siérve tot aquo?

Lu Occitans italianejants sabon finda que I'italian fa la
triada unicament entre CHE ¢ CHE (= vist que, estent que,
simplificacion de poiché, giacché), ma escriu che dici?, che
facciamo?, che che sia, non c’é di che, sensa minga accent
escrich, e sensa problema de confusion.

Alora, perqué s’embarrassar d’un accent en occitan?

RANGO / RANGOL

Pas de -L en finala per rango (aqui mi sembla clar que
m’un verbo derivat ranguear li a pas de placa per aqueu -L).

Lo provengau destria rango de rangol (cf. lo verbo
rangolar, « respirar mé dificultat, per un morent »).

RELOTGE

Per li rasons explicadi dins larticle a prepaus de G e
TG, lo latin horologium dona naturalament en occitan reloge,
e pas la forma relotge generalament emplegada.

Ma la forma relotge es pas una invencion recenta:
RAYNOUARD la dona dins un texto datat de 1413, just apres
un exemple de la forma reloge datada de 1428.

Doncas, se la forma reloge es la forma
etimologicament correcta, la forma relotge a per ela
I'ancianetat.

E li formas erronei anciani finisson per devenir li
formas correnti...

ROTACISME

Augueri un jorn 'oportunitat de lieger un document
que venia dau Conseu de la Lenga Occitana e que presentava li
sieu recomandacions per lo provengau. Difa en particulier que
lo gavoat e lo nicard devion abandonar lo sieu rotacisme.

Vos parli pas dau morre que fagueron lu gavoats quora
augueron I'informacion!

Ma, denant d’anar mai luenh, de qu’es aquela bestia que
li diem « rotacisme » ? Es tot simplament lo passatge de La R.

Alora, lo gavoat escriu la barma per la balma (nigard
e provencau mejan : la bauma), quarque per qualque (nicard
e provengau mejan : quauque), etc.

Lo nicard conoisse finda aqueu fenomene (e mai s’es
pas tant espandit) : corcar (francés coucher, segurament
influengat per litalian coricare), carcular (per calcular),
vorgut per volgut (provengau vougut), etc. ; vei mau coma lo
nigard porria escriure au subjontiu dau vérbo voler la forma
*que ieu volgui quora prondncia [ke jew ’vwargi| (preconisi,
m’au CCO-Pais ni¢ard, la forma voargui).

La mieu clavadura sera interrogativa: voler a tot cost
una grafia englobanta (« unica », « referenciala », e que ti sabi
encara...), perqué pas? Ma es de coerenga panoccitana que
s’agisse: perqué, dins lo meme temps, admetre que lu Gascons
poadon escriure aquera, bera, etc.?

SEGLE o SIECLE

Corregir siécle en ségle? Aqui mi sembla que li a una
granda iprocrisia a preconisar ségle.

La lenga anciana avia sécle / ségle, e finda lu derivats
secular / segular / segleiador, que deution éstre retenguts
dins li preconisacions a costat de segle, se volem estre
coerents... Ma dins li preconisacions dei aparaires de ségle,
trovam solament secular, secularizacion, secularizar,
secularitat.

ALIBERT explica dins la sieu GRAMATICA
OCCITANA que « Lo grop GL, sobretot apres I'accent, se
pronoéncia KKL: regla, agla, ségle (r¢kklo, akklo, sekkle) ».

En soma, nos es recomandat d’escriure ségle e de lo
prononciar [’sekkle] esquasi coma siécle que prononciam
[’sjekle], tot en abandonant lu derivats m’au —G- .

Perqué, dins aqueli condicions, non s’escriuria

directament la forma siccle, que ten compte de I’evolucion tot
en conservant lo —C- etimologic de saculum ?

171



SEGON / SEGOND

Si destria generalament segon (francés selon) e
segond (francés second). La diferenciacion es pas recenta;
ALIBERT dona un exemple de GODOLIN: «segon I"opinion

comunay.

Sembla que lu teéxtos ancians n’ajudon pas gaire:
RAYNOUARD dona segon per lu doi... Ma Ramon Vidal de
Besalu, dins li sieu RAZOS DE TROBAR, emplega la forma
segont per lo sens dau francés selon.

Etimologia:

Secundum dona segon (= francés selon e
second) en occitan medieval.

Secundus (cas subjecte) dona segonz en
occitan medieval.

L’influenca de lespanhou, que destria segiun e
segundo, es evidenta se destriam segon e segond; l'italian, eu,
a gardat secondo dins lu doi cas.

Atra, se regarjam lo nicard, trovam, en grafia
mistralenca, segount(e) per lo numeral e li doi formas segoun
e segount(e) per la preposicion. Segond es la soleta forma que
poasque rendre compte a 'encoup de segoun ¢ de segount(e)
: la diferenciacion segon/segond non fonciona en nicard.

Un bel exemple que, quora si fa una causida per

I'ensems occitan, non cau perdre de vista la diversitat, ni si
basar sobre un dialecte solet!...

E n’en siéu encara mai convint quora liegi dins una
poesia dau poeta dau Montalbanés F. CAIRON, dins una
adpatacion a la grafia normalisada de J. TAUPIAC:

« O vaca, tu que sids grassa o magra sigond
que comola es la granja o I'annada jalosa... »
(« La vaca », vv. 1-2)

SOISSA / SOISSA

Lo CLO a causit la forma Soissa, per lo pais, e sois,
soissa coma nom e adjectiu. Es una copia conforma dau
catalan Suissa [sy’isa] / suis [sy’is], suissa [sy’isa].

Que n’en dion lu noastres diccionaris ?

Castellana dona Suissa / suisse, versemblablament
copiats sobre lo francés.

Lu diccionaris modérnes doénon respectivament :
Soissa / soisse per Rourret, patier per Coupier : Souisso /
souisse. E lo CREO Provenca repilha Soissa / sois dau CLO.

E MISTRAL dins tot aqud ? Dona Souisso / souisse,
suisse, sueisse (marselhés), suissi (daufinés), cen que mena a
Soissa / soisse tot en laissant la poarta dubérta a soisse

([su’ise]).

Pura, aquela causida paua un problema d’accentuacion
se regarjam 'etimologia e lu equivalents dins d’autti lengas.

Francés : Suisse [’sUis] / suisse [’sUis]
Portugués : Suiga [’swisa] / suigo [swiso]
Italian : Svizzera [’svitsera] / svizzero [’svitsero]
Castilhan : Suiza ['swifa] / suizo ['swifo]
Genovés : Svissera / svissero

Romanche : Svizra

Alemand : Schweiz / schweizer

Angles : Switzerland / Swiss

Dins toti aqueli formas, lo mot comenca per un S
seguit de la consonanta [s] 0 de la miejaconsonanta [w], cen
que nen deuria menar a Soissa / soisse, a, m’un O prononciat
[w] e un I tonic.

E a li ben pensar, si deuria escriure Soica / soice, en

coerengca embé I’origina tant coma embé la causida
portuguesa.

TABAC / TABAT

Tabac o tabat? Se durbétz lo Diccionari d’Alibért,
trovatz lo forma tabat. Dins la seguida, C.Rapin e J.Ubaud an
finda donat tabat. Ma tabac?

En nicard, Castellana dona tabac, e fa parier lo
Diccionari dau CREO Provenga per lo provencau.

Cu a rason?
L’etimologia remanda a 'espanhou tabaco qu’es sigue
eissit de I'arabe kb, tubig, sigue un manleu au taino, lenga

d’una tribud antilhesa, en passant per lo creole aitian.

E se regarjam dins li autri lengas qu’an lo mot, podém
faire lo tableu seguent:

afrikaans tabak
alemand tabak
anglés tobacco
basc tabakoa
catalan tabaco
chec tabak
galés tybaco
corse tabacco
creole tabak
danés tobak
eslovac tabak
eslovéne tobak
esperanto tabako
estonian tubakas

filipin tabako
finés tupakka
francés tabac
frison tabak
gaelic d’Escocia tombak
galician tabaco
georgian tambako
indi tambaako
indonesian tembakau
irlandés tobac
islandés tébac
italian tabacco
japonés tabako
leton tabaka
lituanian tabakas
malaisian tembakau
maltés tabakk
maoti tupeka
neerlandés tabak
nepalés tambaka
norvegian tobakk
portugués tabaco
rus T20AK
soaili tumbaku
somali tubaakada
suedés tobak
yiddish tabak

Doncas, per coerenca, sembla logic en occitan
d’escriure tabac (e lu derivats).

En francés, lo -T- es finda present, dins la tabatiére.
S’explica en dient qu’aqueu -7- si seria impauat aptres
I’amudiment dau -C final.

Mistral dona taba, tabac (lengadocian), tabat (gascon),
que laisseria pensar que tabat porria éstre un gasconisme.
Doncas pas una forma referenciala per l'occitan. Pura, tot si
complica quora si ve que Mistral dona per lu derivats li formas
tabatar, tabatejar, tabatds, etc.', mentre per lo provencau e lo
nicard dona li formas m’un -C-.

Doncas, cau retenit:

e i formas en -7T- per lo gascon e lo lengadocian (e
doncas per I'occitan estandard).

e li formas en -C- per lo nigard e lo provengau.

! Dins Mistrau, tabata, tabateja, tabatous. Dins lo present
article, avem notat en grafia classica per facilitat.

TAGA / TASSA

Lei diccionaris non son totjorn d’acordi: n’i a que déon
la forma m’un -C-, d’autres aquela embé -SS-. Coma totjorn,
nen cau anar cercar dau costat de 'etimologia e dei autri lengas.

L’origina dau mot es araba t4sa, dirigisse vers la forma
tassa. Dins li autri lengas, avem:

catalan tassa
francés tasse
alemand tasse
castelhan taza
italian tazza
portugués taca

La forma taga seria mai coerenta taga, ma la forma
tassa es coerenta en particulier embé lo catalan, la lenga-sorre,
e mai procha de 'etimologia.

TAN(T) & TANBEN / TAMBEN

J. TAUPIAC escriu dins son DICCIONARI DE
MILA MOTS, p. 334, a la rubrica « tant »:

« Davant un adjectiu o un autre adverbi s’emplega la
forma tant quand lo mot que seguis comenga per una vocala e
la forma tan, que se ditz [‘ta] quand comenga per una
consonanta. Dins tot autre cas s’emplega tant. »

E dona, entre autres exemples: tan viste, tant
aimables. En soma, tant s’escriu: tan = ['ta] o0 tant = [tant|,
en foncion de la sieu prononciacion e dau mot que veén apres.

Aqueu biais de destriar es en contradiccion m’un
principi de basa de la grafia alibertina, qu’a eliminat, per
exemple, la distincion felibrenca qu’avem en provencau per lo
mot nuéch: cresi pas que vendria a Iidea d’un occitanista
provencau d’escriure lo jorn e la nué / la nuéch e lo jorn, e
mai se la prononciacion de nuéch laissa perdre lo —CH dins la
promiera expression!

Doncas, tant coma esctivem lo jorn e la nuéch / la
nuech e lo jorn, devem escriure tant totjorn m’au sieu =7
final.

Aquo paua pi lo problema de tanben (= [ta’be]). En
nicard coma en provengau, tant + ben (['tan] + [ben]) =
[tan)’beq)]. La grafia melhora es tambén, qu’a en mai d’aquo lo
meriti de la parentéla m’au castilhan también e m’au catalan
també ¢ m’au portugués também.

TERRACA / TERRASSA

Coma per taga ¢ tassa, li a dins lu diccionaris una
esitacion entre terraga e terrassa. Se regarjam dins d’autri
lengas, avem per exemple:

francés terrasse
catalan terrassa
alemand terrasse
italian terrazza
portugués terracgo

L’italian e lo portugués nos menerion a terraca. Ma
lu autres exemples nos ménon a preferir terrassa.

TG dins DOTGE, TRETGE, SETGE

En occitan, a costat dei formas dotze, tretze, setze,
s’atrovon de formas ont avem —G- en plaga de —Z-; es lo cas
en particulier en provencau.

Lo diccionatri francés/provencau de ROURRET dona
dotge, tretge, setge, coma fa ALIBERT (GRAMATICA, p.
30, paragrafe 45: «las grafias (...) trege, doge, son donc
condemnablas »). Ma lo Diccionari francés/provencau e la
Gramatica dau CREO-Provenca dénon doge, trege, sege.

Lo principi de basa de la grafia classica es clar:

¢ -G latin dona —G- occitan: vertigo —> vertige,
religionem > teligion
e -D- + vocala + -C- ¢ =T- + vocala + -C- dau latin
(amb accent tonic just avant lo =T~ 6 lo =D-) dénon —
TG- en occitan:
viaticum = viatge
medicus = metge

Per lu nombres que n’interéssson, avem doncas:
duodecim > dotge

tredecim = tretge
sedicim = setge

TORNI 6 TORNI?

Un pauc coma per forma / forma, devem dire torni,
m’una vocala tonica dubérta, 6 torni, m’una vocala tonica

barrada?

Que n’en dion lu libres?

Per lo Diccionari dau CREO-Provenca, tornar es un
verbo a alternanga vocalica: ieu torni, nautres tornam. E aquo
es precisat dins la Gramatica dau meme CREO (mai recenta),
dont lo verbo es donat dins una tiera de verbos que poadon
acceptar li doi solucions: torni mé diftongason dau O,
presentat coma forma majoritaria, e torni.

B. GIELYY, eu, dona unicament la forma i vocala
barrada, torni.

Per completar 'informacion per lo provengau, cau anar
veire dins MISTRAL: dona torna coma forma generala, torne
per lo lengadocian, e toérni per lo marselhés.

SAUZET & UBAUD dénon torni coma forma
majoritaria (escricha en gras dins lo lexic final) e torni coma
forma segondaria.

Alora, que causir?

La regla de basa es ben conoissuda: cau cercar dins la
familha dau verbo d’autres mots mé la mema accentuacion e

1 GRAMMAIRE DU VERBE PROVENCAL, Prouvenco d’aro, 1995.
183



veire s’an un O (eventualament diftongat) 6 un O. Ensinda,
avem tocar/la toca/ieu toqui, ma donar/un don/ieu doni.

Se volém seguir estrechament la régla, avem doncas
tornar/lo torn/ieu torni. Ma causir exclusivament aquesta
forma e laissar perdre la forma a vocalisme dubert alora qu’es
ben viva, aquo es de normalisacion lingtistica. E sabétz cen que
Pautor d’aquesti linhas n’en pensa.

TRAMETRE / TRANSMETRE

La question s’es pauada de saupre se l'occitan deu
emplegar transmetre (que dunu considéron coma un
francisme) O trametre.

Lo latin classic avia transmittere, ma una confusion
entre lu prefixes tra- e trans- faguét naisser una forma
tramittere, que pilhet lo dessobre sus la forma classica.

Es aqueu tramittere qu’a donat trametre en occitan
medieval :

« A la gensor del mon aus ma chanso trametre »
(G. de S. Leidier)

Ma li lengas neolatini, coma sovent, an tornat crear una
forma sabenta. Ensinda, lo francés a transmettre, litalian
trasmettere, lo castilhan transmitir. E 'occitan a transmetre
([tras’metre]).

Li doi formas an doncas la sieu legitimitat:

Trametre : forma popularia de la lenga classica, encara
presenta dins la lenga moderna.

Transmetre : forma sabenta, mai espandida au jorn
d’encuei.

TRISTESA / TRISTESSA

Un « especialista indefugible » (que tén absoludament a
demorar anonime — es lo sieu drech !) mi sostenia un coup que
si deu escriure —ESA, a l'encoup per respectar la lenga
medievala e per analogia m’ai autri lengas latini, en particulier
I'espanhou e 'italian. Alora, ai cercat:

Francés: - ESSE prononciat [es(O))]
Catalan: - ESA prononciat [eza]
Gascon: - ESSA prononciat [eso]
Occitan medieval:

-EZA prononciat [eza], ma finda (leu) :
-ESSA prononciat [esa],

-ECHA prononciat [ela]/[etfa].

E lo poeta Raimon FERAUD (fin dau s. XIII, debuta
dau s. XIV) confonde generalament -§ e -Z- dins una
prononciacion segurament mejana que porria ben estre aquela
de 'espanhou [6].

Italian : - EZZA prononciat [ettsa]

Espanhou : - EZA prononciat normalament [eBa] en
castilhan, es a dire m’una consonanta intermediaria entre [s] e
[z], ma [esa] en Andalosia e en Ameérica dau Sud.

Occitan parlat actual : generalament, quaucu mots mai
rares coma la solesa per la solitud(a) an conservat [eza]/[ezo],
mai [esa]/[eso] es la prononciacion frequenta.

En realitat, se rasonam en térmes de coerenca
panlatina, devém admetre sensa esitar la forma tristessa (e
perqué pas tristega, que seria mai coerent mé I'etimologia e li

lengas vesini?), ambé [s], e dire que tristesa mé z] es una forma
sabenta o leteraria (0 un arcaisme, 0 un catalanisme).

UCRAINA / UCRAINA

La mieu formacion d’italianista mi fa anar pusleu vers
la forma italiana Ucraina, e non vers aquela catalana Ucraina.

Pura, la forma originala es VYkpaima [ukra'jina.
Doncas, pas de dubi possible: devém ben escriure Ucraina.

VERNIC / VERNIS

Lu diccionaris occitans reténon largament (esquasi

exclusivament) la

formas vernis (e, de segur, vernissar,

envernissar, etc.). Pura, aquela forma non conven d’un ponch

de vista etimologic.

Se fém un pauc lo torn, vaqui cen que trovam:

Catalan vernis
1249; del b. 1L. veronice, i aquest, del b. gr.
Beroniké (o Bereniké), ciutat libia (avui
Bengasi), d’on es creia que procedien els
vernissos, i aquest, probablement del
sansctit varmika 'pintura”

Castilhan barniz

Italian vernice

Portugués verniz | barniz

LEVY vernisar (en si sovenent que —s- si di en
occitan medieval coma —ss-)

BARTSCH vernitz

RAYNOUARD | vernitz, vernis, vernissar.

CREO vernis / bernis

Provenca

ESCOMESSA | vernig / barnig

LAVALADA vernis

CASTELLANA | vernis, vernissa, vernissaire,
vernissura.

MISTRAL vernis, ...

LO VERB | vernissar

OCCITAN

1ENCICLOPEDIA CATALANA.

Cau notar que, se lo DICCIONARI dau CREO
(francés-provencau) nota vernis, aqueu de I’Escomessa
(provencau-francés), a corregit en vernig.

E I'etimologia, tala coma es precisada aqui sobre per lo
catalan, deu menar a vernig, vernigar, etc., dins la drecha linha
dau vernitz medieval (Girart de Rossilhon) e en conformitat
m’au castilhan, m’au portugués e mé I'italian.

Doncas, cau privilegiar la forma etimologica vernig,
sensa laissar perdre la forma d’usatge larg vernis.

VOCALA DUBERTA EN SILLABA
ATONA

Per un grand nombre de verbos, Poccitan a una
dubertura vocalica (que pou menar a la diftongason) en
posicion tonica e una barradura en defoara de l'accent:

prestar [pres’ta] / ieu presti [presti]
tocar [tu’ka] / ieu toqui [tOki]

durmir [dyr’'mi] / ieu duérmi ["dYermi]

L’accent pou estre escrich en defoara de I'accent tonic
principal dins lu mots compauats:

un cerca-garrolha [serkaga’rujo]

Es especialament ver per lu adverbis, analiticament
formats de doi mots que cadun garda lo vocalisme:

Fort, fortament®
Au futur, avem tocarai, durmirai, etc., ma pas en
nicard, dont si consérva la dubertura:

[tOke’raj], [daerme’raj], [pwarte’raj],
ma pas [tuke’raj], [dyrmi’raj], [purte’raj].

1 Foart, foartament en nicard.

La notacion duermerai, poarterai paua pas de
problema, ma *toquerai es en contradiccion mé la regla
generala. Devem doncas admetre toquerai tot en precisant
dins lu cors e li Gramaticas la particularitat aqui-sobre
presentada. E, apres tot, s’aquo mena a alinhar un jorn o I'autre

la prononciacion nigarda sus la régla generala, cu s’en planhera
p

NB: lo meme problema de radical, de segur, si paua au
condicional.

192



ZERO / ZERO
L’italian a [’dzero] e lo francés |ze’ro].

Se consideram que lo mot nos veén dau francés, lo
devem prononciar a la francesa e escriure zero.

Pura, estent que lo mot es passat de I'arabe ai lengas
latini, versemblablament, au travérs de litalian, tant vauria

conservar la prononciacion italiana dau —O e escriure zéro.

Es de notar que MISTRAL nos ajuda pas gaire, vist que
dona solament zéro/izéro, ma zero dins la citacion...

Z00

L’italian escriu zoo, que pronoéncia ['dz0o].

Lo francés escriu zoo, que prononcia [zo’o] 0 ['zo]

I’anglés escriu zoo, que prondncia [zu]

Se loccitan pronoéncia [zoo]/[z90] (accentuacion sus
lo promier O, coma lo gréc zdon), lu principis de la grafia
classica perméton pas d’escriure fedelament un mot coma
aquo.

La solucion melhora es d’emplegar la forma zoo, coma

fan ja li autri lengas ¢ai-sobre m’una varietat de prononciacions
possibli: ['zoo], ['z00], [zo], [z0 0.

